Монгол Улсын Их Хурлын 2009 оны намрын ээлжит чуулганы Төрийн байгуулалтын байнгын хорооны 2010 оны 01 дүгээр сарын 06-ны өдөр (Лхагва гараг)-ийн хуралдаан 10 цаг 05 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 17 гишүүн ирж, 80.9 хувийн ирцтэй байв. 


Чөлөөтэй: Д.Загджав, Э.Мөнх-Очир, Р.Раш, Ж.Сүхбаатар;

Нэг. Нэгдсэн бүртгэл, мэдээллийн түр хорооны тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, зөвлөх М.Тайшир, С.Энхбаяр, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн анхны хэлэлцүүлэгтэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Ж.Батсуурь горимын санал гаргав. 


Ө.Энхтүвшин: - “Нэгдсэн бүртгэл, мэдээллийн түр хорооны тухай” УИХ-ын тогтоолын төслийн анхны хэлэлцүүлэг хийхийг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.  


УИХ-ын гишүүн Ж.Батсуурийн гаргасан, “Нэгдсэн бүртгэл, мэдээллийн түр хорооны тухай” УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар горимын санал дэмжигдлээ.  


Ө.Энхтүвшин: - УИХ-ын гишүүн Н.Энхболдын гаргасан, Түр хороо нь хаврын болон намрын чуулганд багтаан хэлэлцэх асуудлуудаа шийдэж байна гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.  

Байнгын хорооноос гарах санал, дүгнэлтийг УИХ-ын гишүүн Ж.Батсуурь  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 15 минутад хэлэлцэж дуусав. 


Хоёр. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (УИХ-ын гишүүн Ө.Энхтүвшин нарын 12 гишүүн өргөн мэдүүлсэн) (хэлэлцэх эсэх), Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төсөл (УИХ-ын гишүүн Х.Тэмүүжин нарын 16 гишүүн өргөн мэдүүлсэн) (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, зөвлөх М.Тайшир, С.Энхбаяр, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


“Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай” хуулийн төслүүдийг УИХ-ын гишүүн Ө.Энхтүвшин танилцуулав. 


Танилцуулгатай холбогдуулан УИХ-ын гишүүн Д.Одхүү, Ч.Сайханбилэг нарын асуусан асуултад УИХ-ын гишүүн Ө.Энхтүвшин хариулж, тайлбар хийв. 


Өргөн мэдүүлсэн төслүүдийн шинэчилсэн найруулгаар нь явах уу, нэмэлт, өөрчлөлтөөр нь явах уу гэдгээ эхлээд тодорхой болгохын тулд санал хурааж шийдмээр байна гэсэн горимын саналыг УИХ-ын гишүүн Ц.Нямдорж гаргав. 

Аль замаар нь явах вэ гэдгээ сонгохын тулд хоёр дахь төсөлтэй танилцъя гэсэн саналыг УИХ-ын гишүүн Ч.Сайханбилэг гаргав. 


Ө.Энхтүвшин: - УИХ-ын гишүүн Х.Тэмүүжин нарын 16 гишүүн өргөн мэдүүлсэн “Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай” хуулийн төсөлтэй танилцъя гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.  


“Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай” хуулийн төслийг УИХ-ын гишүүн Х.Тэмүүжин танилцуулав. 



Танилцуулгатай холбогдуулан УИХ-ын гишүүн Э.Бат-Үүл, Ч.Сайханбилэг, Ц.Нямдорж, Н.Энхболд, Н.Батбаяр нарын асуултад УИХ-ын гишүүн Ө.Энхтүвшин, Х.Тэмүүжин, Д.Лүндээжанцан, Д.Дондог нар хариулж, тайлбар хийв. 


УИХ-ын гишүүн Ч.Сайханбилэг, Ц.Нямдорж, Н.Батбаяр, Х.Тэмүүжин, Д.Энхбат нар санал хэлэв. 


Ө.Энхтүвшин: - УИХ-ын гишүүн Ө.Энхтүвшин нарын 12 гишүүний 2009 оны 6 сарын 23-ны өдөр өргөн мэдүүлсэн “Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай” хуулийн төслүүдийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
9


Татгалзсан:

5


Бүгд:


14


Гишүүдийн олонхийн саналаар дэмжигдлээ.  


УИХ-ын гишүүн Х.Тэмүүжин нарын 16 гишүүний 2009 оны 10 дугаар сарын 29-ны өдөр өргөн мэдүүлсэн “Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай” хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
5


Татгалзсан:

9


Бүгд:


14


Гишүүдийн олонхийн саналаар дэмжигдсэнгүй.  


УИХ-ын тухай хуулийн багц асуудлаар УИХ дахь Ардчилсан намын бүлэг завсарлага авч байгааг УИХ-ын гишүүн Ч.Сайханбилэг мэдэгдэв.


Уг асуудлыг 12 цаг 10 минутад хэлэлцэж дуусав.

Гурав. Улсын Их Хурлын 2008 оны 28 дугаар тогтоолд өөрчлөлт оруулах тухай тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, зөвлөх М.Тайшир, С.Энхбаяр, Санхүү, аж ахуй, үйлчилгээний хэлтсийн дарга Б.Ганбат, ерөнхий нягтлан бодогч Д.Жанчивдорж, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Тогтоолын төслийг УИХ-ын Тамгын газрын нарийн бичгийн дарга С.Магнайсүрэн танилцуулав. 


Танилцуулгатай холбогдуулан УИХ-ын гишүүдээс асуулт, санал гараагүй болно. 


Ө.Энхтүвшин: - Улсын Их Хурлын 2008 оны 28 дугаар тогтоолд өөрчлөлт оруулах тухай тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

1


Бүгд:


12


Гишүүдийн олонхийн саналаар дэмжигдлээ.  


Хуралдаан 12 цаг 15 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2010 ОНЫ 01 ДҮГЭЭР САРЫН 06-НЫ ӨДӨР 

(ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 05 минутад эхлэв. 


Ө.Энхтүвшин: - Ц.Баярсайхан гишүүн ирж байна. Д.Дондог гишүүн ирсэн байгаа. Д.Загджав гишүүн хаана байна. С.Ламбаа гишүүн ирсэн байна. Д.Лүндээжанцан гишүүн хаана байна. Ц.Мөнх-Оргил гишүүн. Э.Мөнх-Очир гишүүн чөлөө авсан байна. Д.Одхүү гишүүн, Д.Очирбат гишүүн нар холбоо барьсан уу? Р.Раш гишүүн хөдөө томилолттой байна. Ч.Сайханбилэг гишүүн ирсэн байна. Ж.Сүхбаатар гишүүн гадаадад томилолттой байна. Х.Тэмүүжин гишүүн ирсэн байна. Д.Энхбат гишүүн ирж байна. Н.Энхболд гишүүн ирсэн байна. Ингээд хоёр гишүүн ирэхэд хурал нээнэ. 


Ингээд Байнгын хорооныхоо хурлыг нээе. Байнгын хорооны гишүүдийнхээ амрыг эрье. Та бүхэнд шинэ оны мэндийг дэвшүүлж байна. 


Өнөөдөр Байнгын хорооны хурлаар дараахь асуудлыг хэлэлцэхээр санал оруулж байна. 


Нэгдүгээрт нь, УИХ-ын Нэгдсэн бүртгэл, мэдээллийн түр хороо байгуулах тухай УИХ-ын тогтоолын төслийн анхны хэлэлцүүлэг. Хоёрт нь, Монгол Улсын Их Хурлын тухай хуульд нэмэлт, өөрчлөлт оруулах тухай, чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл. Ө.Энхтүвшин нарын 12 гишүүний өргөн барьсан. 2009 оны 6 сард өргөн барьсан төсөл байна. Энийг хэлэлцэх эсэх. Дараа нь, УИХ-ны гишүүний эрх зүйн байдлын тухай, УИХ-ын тухай хуулийн шинэчилсэн найруулгын төслүүд Х.Тэмүүжин нарын 16 гишүүний 2009 оны 10 сарын 29-ны өдөр өргөн мэдүүлсэн төсөл, хэлэлцэх эсэх. Дөрөвдүгээрт нь, УИХ-ын тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд. УИХ-ын гишүүн Б.Батбаяр, Н.Батбаяр, С.Батболд, Л.Гансүх нарын 8 гишүүний 2007 оны 11 сарын 05-ны өдөр өргөн мэдүүлсэн төсөл хэлэлцэх эсэх. Тавдугаарт нь, Монгол Улсын Их Хурлын тухай хуульд нэмэлт, өөрчлөлт оруулах тухай, Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл. Их Хурлын гишүүн Н.Батбаярын 2008 оны 5 сарын 22-ны өдөр өргөн мэдүүлсэн төсөл байна. Хэлэлцэх эсэх. Зургадугаарт нь, Монгол Улсын Их Хурлын 2008 оны 28 дугаар тогтоолд нэмэлт, өөрчлөлт оруулах тухай тогтоолын төсөл, хэлэлцэх эсэх. Ийм 6 асуудлыг хэлэлцэх эсэх ийм асуудал байна. 


Өнөөдөр хэлэлцэхээр төлөвлөж байсан Монгол Улсын Их Хурлын чуулганы хуралдааны дэгд өөрчлөлт оруулах тухай УИХ-ын тогтоолын төсөл. Л.Гүндалай гишүүн 2007 оны 5 сарын 29-ны өдөр өргөн мэдүүлсэн төсөл байсан. Энийг хэлэлцэх эсэхийг төлөвлөж байсан. Энэ үед Л.Гүндалай гишүүн татаж авсан байгаа. Энэ төслөө татаж авъя. Энийг бас Байнгын хорооны гишүүдэд танилцуулъя. Энэ 6 асуудлыг хэлэлцэхээр санал оруулж байна. 


Хэлэлцэх асуудалтай холбогдуулж өөр санал байна уу? Байхгүй бол хэлэлцэх асуудлаа баталъя. Хэлэлцэх асуудлаа баталъя гэж үзэж байгаа гишүүд гараа өргөнө үү. Баталлаа.

Нэг. Нэгдсэн бүртгэл, мэдээллийн түр хорооны тухай 

УИХ-ын тогтоолын төсөл 

(анхны хэлэлцүүлэг)


Ингээд нэг дэх асуудал УИХ-ын Нэгдсэн бүртгэл, мэдээллийн түр хороо байгуулах тухай УИХ-ын тогтоолын төсөл хэлэлцэж эхэлье. Энэ анхны хэлэлцүүлэг байгаа. Хэлэлцэх эсэхээ шийдсэн. Энэ асуудлаар санал хэлэх гишүүн байна уу? Ж.Батсуурь гишүүн. 


Ж.Батсуурь: - Анхны хэлэлцүүлгээр нь батлуулъя гэсэн саналтай байна. 


Ө.Энхтүвшин: - Анхны хэлэлцүүлгээр нь баталъя гэсэн ийм саналыг Ж.Батсуурь гишүүн оруулж байна. Өөр саналтай гишүүн байна уу? Алга байна. Зарчмын зөрүүтэй санал байна уу? Байхгүй юу? Байхгүй бол УИХ-ын Нэгдсэн бүртгэл, мэдээллийн түр хороо байгуулах тухай УИХ-ын тогтоолын төслийг анхны хэлэлцүүлэг хийхийг дэмжиж байгаа гишүүд гараа өргөнө үү. 


11-ээс 11. 


Энийг анхны хэлэлцүүлгээр нь баталъя гэсэн горимын саналыг гишүүн Ж.Батсуурь гаргалаа. Энэ саналыг дэмжиж байгаа гишүүд гараа өргөнө үү. 


11-ээс 11. 


Хугацааны тухайд нэгдсэн чуулган дээр үү?


Н.Энхболд: - Ийм асуудал байгаа юм л даа. Шинээр байгуулагдаж байгаа түр хороодын ажлын хугацааг нь зааж өгье гэсэн ярианууд байсан юм. Тэгээд одоо жишээ нь энэ түр хороог тэр дүн шинжилгээ хийх, санал дүгнэлт гаргах ажлыг энэ намрын чуулганд багтааж танилцуул гэсэн санал байвал яасан юм бэ гэж орж ирсэн юм. Би ганц нэг хүнтэй санал солъё гэж бодсон. Яг түр хороонд нэр нь орж байгаа улсууд алга л даа. Зүгээр амжина гэж бодвол тэгээд оруулсан нь зөв юм байгаа юм. Тэгээд энэ чуулгандаа багтааж танилцуулаад тэгээд нөгөө хэрэгжүүлэх ажил нь чуулганы завсарлагаа хавар яваад эхлэхээр нь ийм л санаа байвал гэж бодож байсан юм л даа. Одоо оройтсон уу, үгүй юу? Хэрвээ болно гэвэл бид түр хороо цуглаад, цугласан дээрээ ерөөсөө, эсвэл протоколоор Их Хурал дээр хэлэлцэхэд юу яагаад, үүрэг өгүүлээд. Тийм хугацаанд багтааж санал, дүгнэлтээ оруулъя гэж. 


Ө.Энхтүвшин: - Намрын чуулганд, энэ хавар намрын чуулганд багтаагаад асуудлаа шийднэ гэсэн юугаар. Түрүүчийн түр хороо бол тэгээд явсан байгаа. 


Н.Энхболд: - Тийм. 


Ө.Энхтүвшин: - Тэрэнтэй адилхан байдлаар л. Тэрийг тэгвэл санал хураая л даа. 


Н.Энхболд: - Нэг мөсөн үү? 


Ө.Энхтүвшин: - Тийм санал гаргаж байгаа бол. Тийм. Тэгэх үү? 


Н.Энхболд: - Тэр чинь анхны хэлэлцүүлэгтэйгээ зөрчилдөхгүй билүү? Зөрчилдөхгүй. Цөөнх байхгүй бол зөрчилдөхгүй. Тийм ээ. Түргэн тусмаа сайн байгаа юм. 


Ө.Энхтүвшин: - Гишүүн Н.Энхболд энийг түрүүчийн нөгөөх түр хороог бас хугацаа тавьж өгч байсан шиг адилхан хугацаа тавьж өгье. Тэр нь хаврын чуулган, намрын чуулганд багтааж тэр асуудлаа шийдсэн байна гэдэг байдлаар хугацаа тавьж өгье гэсэн саналыг оруулж байна. Энэ саналыг дэмжиж байгаа гишүүд гараа өргөнө үү. 


11-ээс 11. 


Энэ асуудлыг нэгдсэн чуулганд Ж.Батсуурь гишүүн танилцуулна. 

Хоёр. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд
(УИХ-ын гишүүн Ө.Энхтүвшин нарын 12 гишүүн өргөн мэдүүлсэн)
(хэлэлцэх эсэх)


Ингээд дараачийн асуудалдаа оръё. Энэ бол нэлээн удаан түүхтэй, зузаан намтартай ийм төсөл байгаа юм. 


Энэ УИХ-ын тухай хуульд нэмэлт, өөрчлөлт оруулах тухай, УИХ-ын хуралдааны дэгд нэмэлт, өөрчлөлт оруулах тухай ийм төсөл юм. Энийг УИХ-ын гишүүн Ө.Энхтүвшин, Су.Батболд, Д.Батбаяр, Э.Бат-Үүл, Ц.Баярсайхан, Р.Буд, Д.Ганхуяг, Н.Ганбямба, Д.Дондог, Х.Жекей, Д.Оюунхорол, Ч.Хүрэлбаатар гэсэн 12 гишүүн 2009 оны 6 сард өргөн барьсан. Тэрнээс хойш бас тодорхой шалтгаанаар энэ төслийг хэлэлцэж бас амжихгүй байсан. Ингээд энийг 2010 оны чуулганы эхэнд хэлэлцье гэдэг дээр тохирсон байгаа. 


Энэ ямар төсөл вэ гэдгийг би товчхон хууль санаачилсан нөхдийгөө төлөөлөөд танилцуулъя. Энэ 2006 онд УИХ-ын тухай, УИХ-ын чуулганы хуралдааны дэгд нэмэлт, өөрчлөлт оруулах тухай хууль батлагдсанаас хойш Байнгын хороо, нэгдсэн хуралдаан явуулах үед бас зайлшгүй нэг ийм өөрчлөлт, эсвэл зохицуулалт хэрэгтэй юм байна гэдэг нь харагдсан, өгүүлэгдсэн тийм өөрчлөлтүүдийг гол нь хийхийг хичээсэн юм. 


Энэнээс өмнө Тамгын газрын дарга Н.Лувсанжав тэргүүтэй ажлын хэсэг ажиллаад, УИХ-ын тухай болон чуулганы хуралдааны дэгд нэмэлт, өөрчлөлт оруулах тухай төслийг боловсруулсан байсан. Тэр дээр тулгуурлаад энэ төслийг энэ 12 гишүүн боловсруулсан юм. Энд ямар ямар өөрчлөлтүүд байна вэ гэдэг дээр товчхон шиг та бүхэнд танилцуулъя. 


УИХ-ын тухай хуульд нэмэлт, өөрчлөлт оруулах төсөл дотор Байнгын хороодуудын эрхлэх асуудал одоогийн хуульд байгаа, ийм ийм асуудлыг тэр тэр Байнгын хороо эрхэлнэ гэж. Тэр дотор зарим асуудал хоёр гурван Байнгын хороонд давхардаад орсон. Зарим асуудал болохоор аль ч Байнгын хороонд байхгүй ийм юм гарсан. Тийм учраас энэ Байнгын хороодын эрхлэх асуудлын хүрээнд, одоо жишээлэх юм бол давхардаж байгаагийн нэг талд нь багтаагаад, хаягдсан тэр асуудлуудыг нь зохицох Байнгын хороодын эрхлэх асуудалд нь оруулж өгсөн. Жишээлэх юм бол жендерын тэгш байдлыг хангах асуудал жишээ нь одоо зайлшгүй шаардлагатай байх жишээтэй. Төрийн бус байгууллагатай харьцах асуудал бас байх жишээтэй. Энэ энэ өөрчлөлтүүдийг жишээ нь нэгдүгээрт нь орууллаа. 


Хоёрдугаарт нь, бас хоёр намын ажлын хэсгээс 2008 онд тохиролцсон зүйл дотор зарим дэд хороог байгуулъя гэсэн зүйл байгаа. Тухайлах юм бол бүртгэлийн, сонгогчдын бүртгэлийн асуудлыг хариуцсан дэд хороо байгуулъя гэдэг дээр тохирсон. Нэгэнт тэнд тохирсон байгаа учраас энд сонгогчдын бүртгэлийн асуудлыг хариуцсан ийм дэд хороо байна. Тэр нь ийм асуудлыг хариуцна гэдгийг 24 дүгээр зүйл дотор зааж өгсөн байгаа. 


Гурав дахь асуудал нь, чуулганы хуралдаан, Байнгын хорооны хуралдаанаас завсарлага авах асуудал жаахан тодорхойгүй байгаа. Тийм учраас завсарлагыг яаж авах гэдгийг энэ дээр зааж өгсөн. Энэ бол бичгээр авна. Жишээлэх юм бол намын бүлэг бол бичгээр авна. Ямар асуудлаар, ямар шалтгаанаар, ямар хугацаатайгаар завсарлага авч байгаа вэ гэдгийг бичгээр тавина. Ингээд УИХ-ын дарга, зөвлөлийн саналыг үндэслэн 30 хүртэл хоногийн хугацаатайгаар энэ завсарлагыг өгч болно. Тухайн асуудлыг нэгэнт хэлэлцэхийг хойшлуулсан бол дараагийн асуудлыг чуулган, Байнгын хороо хэлэлцээд явна гэсэн энэ зүйлийг бас оруулж өгсөн байгаа, 29 дүгээр зүйлийн 14 дээр. 


Дашрамд хэлэхэд энэ дээр Нямжавын Батбаяр гишүүн бас энэ завсарлагыг яаж авах вэ гэдэг дээр төслөө өргөсөн байгаа. Тэр дээр 10 хоногоос илүүгүй байна гэсэн саналыг тэнд оруулсан байгаа. Энэ дээр 30 гэж тавьсан байгаа. 


Дараагаар нь УИХ-ын төсөв бол бие даасан байна гэдгийг УИХ хараат бусаар ажиллах нэг нөхцөл бол төсөв байна. Тийм учраас энэ бол УИХ бие даасан төсөвтэй байна гэдэг энэ зүйлийг 42 дугаар зүйл дээр оруулж өгсөн байгаа. Энэ төсвийг яаж хэлэлцэх вэ гэдгийг Байнгын хороодуудаар хэрхэн яаж хэлэлцэж батлах вэ гэдгийг бас мөн 42 дугаар зүйлд зааж өгсөн байгаа. 


Мөн ажлын хэсгийн явцад Өргөдлийн байнгын хороог байгуулъя гэдгийг манай Х.Тэмүүжин нарын гишүүд гаргасан. Энийг хэлэлцэж байгаад Өргөдлийн байнгын хороо биш энэ дээр харин Өргөдлийн асуудлыг эрхэлсэн дэд хороо байж болох юм гээд энэ дээр бас Өргөдлийн асуудал эрхэлсэн дэд хорооны асуудлыг энэ дээр оруулж өгсөн байгаа. 


Дараагийн зүйлд, чуулган бол эхлэх хугацаа нь байгаад байдаг, дуусах хугацаа байхгүй байна. Тийм учраас ер нь өөрийнхөө ажлыг Байнгын хороод, УИХ бас их төлөвлөгөөтэй, шахуу ажиллах, тэр тогтоосон хугацаандаа ажлаа амжуулж байх зорилгын үүднээс дуусах хугацааг нь бас зааж өгсөн. Энэ бол ээлжит чуулган, намрын ээлжит чуулган 10 дугаар сарын 01-ний өдрөөс дараа оны 2 сарын 10-ны хооронд, хаврын ээлжит чуулган 4 сарын 5-ны өдрөөс 7 сарын 01-ний хооронд тус тус хуралдаж ажлаа дуусгасан байна гэсэн ийм заалтыг мөн төслийн 15 дугаар зүйл дээр оруулж өгсөн байгаа. 


Дараа нь, Байнгын хорооны ажлын алба гэдэг юм угаасаа байдаг. Гэсэн хэрнээ хууль дотор яг ямар үүрэгтэйгээр энэ ажлын алба байх юм бэ гэдэг нь тодорхойгүй байгаа. Тийм учраас энэ ажлын албаны тухай асуудлыг 27 дугаар зүйл дээр оруулж өгсөн байгаа. Ийм зүйлүүдийг. 


Бусад нь бол жижиг сажиг найруулгын чанартай ийм 30 шахам өөрчлөлтүүд тэр ард талд байгаа. 5 дугаар зүйл, 6 дугаар зүйл, 24 дүгээр зүйл, 22 дугаар зүйл, 33 гэх мэтийн зүйлүүд байгаа. 


УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай энэ төсөлд ямар зүйл орсон бэ гэж. Чуулганы болон Байнгын хорооны хурлыг хэрхэн завсарлуулах, яаж чөлөө авах асуудал энд бас дэгийн хуульд тодорхой туссан байгаа. Их Хурлын хуульд ч гэсэн, дэгийн хуульд бол нэлээн дэлгэрэнгүй туссан байгаа. Энийг тэр 4 дүгээр зүйлд оруулж өгсөн байгаа. 


Дараа нь УИХ-ын гишүүн санал хураалтад оролцохоос түдгэлзэж болно гэдгийг зааж өгсөн. Тэр нь юу юм бэ гэвэл бид нөгөө ёс зүйн дүрмийг хэлэлцэж батлах үедээ ярьсан. Энийгээ хуульд оруулж өгье гэсэн. Тухайлбал хэлэлцэж байгаа асуудлаар тухайн гишүүн өөрөө гэр бүл нь ч байдаг юм уу, сонирхлын зөрчилтэй гэж өөрөө үзэх юм бол шууд орохгүй байж болно. Тэрийг ирцэд оруулахгүйгээр тооцно гэдгийг 8 дугаар зүйл дээр энийг тусгаж өгсөн байгаа. 


Гуравдугаарт нь, УИХ-ын чуулганы хуралдааны дэгийг зөрчих юм бол ямар хариуцлага хүлээлгэх вэ гэдгийг зааж өгсөн. Сануулна. Энэ бол 10 дугаар зүйлд та бүхэнд зааж өгсөн байгаа. Хараарай. Сануулна. За үг хэлэх эрхийг нь хасна. Тэгээд удаа дараа зөрчөөд байх юм бол чуулганы хуралдааны танхимыг орхиж гарахыг хуралдаан даргалагч шаардана. Тэгээд болохгүй байх юм бол Ёс зүйн дэд хороонд санал тавина. Энэ асуудлыг яриачээ гэдгийг Ёс зүйн дэд хороонд тавина гэсэн ийм зүйлийг 15 дугаар зүйл дээр тусгаж өгсөн байгаа. 


Байнгын хорооны санал гээд явдаг. Энэ бас тодорхойгүй. Байнгын хорооны дарга ч одоо энийгээ Байнгын хорооны санал гээд явуулж болох юм уу. Тийм учраас энийг Байнгын хорооны л гэж байгаа бол заавал Байнгын хорооны хурлаар хэлэлцсэн байна. Тэгээд тэр дээр санал хураалтыг явуулсан байна. Ингээд олонхийн санал авсан тэр л асуудлыг Байнгын хорооны бодлого, Байнгын хорооны санал гэж хэлнэ гэдгийг 36 дугаар зүйл дээр зааж өгсөн байгаа. 


Дараа нь УИХ-ын гишүүн бас Үндсэн хуулийн цэцэд асуудал хандаж болно, тавьж болно. Тэгэх юм бол яаж тавих вэ гэдгийг 36 дугаар зүйлд бас зааж өгсөн байгаа. Энэ бол иргэнд тавих тухай бид ойлгоод байдаг. УИХ-ын гишүүн бас хандаж болох юм. 


Цэцийн хуралдаанд УИХ яаж итгэмжлэгдсэн төлөөлөгч томилох вэ, тайлбар гаргах вэ гэдгийг 36 дугаар зүйлд бас заасан. Одоо бол ерөнхийдөө Байнгын хорооны дарга юм уу, Их Хурлын дарга ярьж байгаад тэр оч, иймэрхүү зүйлийг ярьж хамгаал гээд ингэдэг. Энийг бол ингэж бас болохгүй юм. Нэгэнт УИХ-ын байр суурийг тэнд хамгаалах гэж байгаа бол энийг Байнгын хорооны хурлаар ярина. Яг ямар тайлбар өгөх юм бэ гэдгийг бас энэ дээр албан ёсоор Байнгын хорооны гишүүд ярьж байж олонхийн саналаар ийм л зүйлийг ярина гэдгийг бас тогтож байя гэж энэ дэгийн хуульд өөрчлөлт оруулсан байгаа. 


Онц болон дайны байдал зарлах, цуцлах тухай асуудал энэ хуульд тодорхойгүй байна. Тийм учраас энийг яаж хэлэлцэх вэ гэдгийг 36-ын 4 дэх зүйл дээр нь бас зааж өгсөн байгаа. 


Дараа нь, 45 дугаар зүйлд Байнгын хороод бас зарим нэг албан тушаалтны тухайд саналаа гаргадаг. Жишээлэх юм бол Төрийн байгуулалтын байнгын хороо гэхэд Радио, телевизийн үндэсний хороонд ийм ийм хүнийг санал болгож байна гээд ингээд санал гаргадаг. Энэ саналыг яаж гаргах юм бэ гэдгийг энэ 45 дугаар зүйлд заасан. Энэ бол Байнгын хорооны хуралдаанд оруулна. Байнгын хорооны хуралдаан дээр тэнд нэр дэвшүүлэх ажлыг чөлөөтэй явуулна. Ингээд нууцаар санал хураана. Нууцаар санал хураагаад хамгийн олон санал авсан тэр л хүнийг Байнгын хорооноос нэр дэвшүүлж байна гэж нэгдсэн чуулган дээр оруулна гэдгийг бас энэ дэг дотор оруулж өгсөн байгаа. 


Асуулгыг яаж тавих юм бэ гэдгийг энэ 48 дугаар зүйлийн 9 дээр тодорхой болгож өгсөн. Одоо бол яах вэ цөөнх бол асуулга Ерөнхий сайд, Засгийн газарт тавьдаг асуудал байгаа. Тийм журам бол бий. Тэрийг үлдээгээд, хамтарсан Засгийн газар байгаа үед яаж энэ асуулгыг тавих юм бэ гэдгийг энэ 48.9 дээр бас зохицуулж өгсөн байгаа. Тэгэхгүй бол энэ нь бас хуулийн тодорхой ийм зохицуулалт байхгүй байгаад байгаа юм. 


Ийм зүйлийг энэ дэгийн тухай хуульд нэмэлт, өөрчлөлт оруулах хуулийн төсөл болгон оруулсан байгаа. Тэр 4 дүгээр зүйлд, 5 дугаар зүйл, 6 дугаар зүйлд нэлээн их тийм найруулгын шинжтэй ийм засварууд орсон байгаа. Ийм төслийг энэ 12 гишүүн санаачилж өнгөрсөн оны 6 дугаар сард УИХ-д өргөн барьсан байгаа. Бид анх шинэчилсэн найруулга гэдэг байдлаар эхэлж ажиллаж байгаад, хагас жил орчим ажиллаж байгаад сүүлдээ шинэчилсэн найруулга хийх бас яг тийм хэмжээнд байхгүй байна. Нөгөө хуульд нийт хуулийн маань 50-иас дээш хувьд өөрчлөлт орох юм бол түүнийг шинэчилсэн найруулга гэж үзнэ гэдэг. Гэтэл үг үсгийн найруулгын чанартай ийм юмнууд нь нэлээн голлоод, агуулгын чанартай юм нь бас одоо бага байсан учраас энийг шинэчилсэн найруулга гэж үзэх хэрэггүй юм гэж үзсэн байгаа. 


Гишүүний эрх зүйн байдлын тухай хуулийг тусад нь гаргая гэдгийг эхлээд бас ажлын хэсэг ярьж ажиллаж байсан. Тэгээд сүүлдээ бас тусгайлан энийг хууль болгоод, бие даасан хууль болгоод явах тийм шаардлага байхгүй юм байна. Эхлээд байсан. Дараа нь шаардлагагүй гээд УИХ-ын тухай, дэгийн тухай хуульд ингээд оруулсан байгаа учраас тэр л журмаараа явъя гэдэг дээр тогтоод, ингээд төслийг өргөсөн байгаа гэдгийг танилцуулъя. 


Асуулттай гишүүн. Д.Одхүү гишүүн, Х.Тэмүүжин гишүүн, Ч.Сайханбилэг гишүүн байна. Гурван гишүүн байна. Д.Одхүү гишүүн. 


Д.Одхүү: - Баярлалаа. Сая даргын тайлбарыг сонслоо л доо. 12 гишүүний юм бол нэлээн дэлгэрэнгүй явж байгаа юм байна гэж. Энэ 16 гишүүний бас яг энэ юутай холбоотойгоор өргөн барьсан юм чинь, өөрөөр хэлбэл сая аргумент хэллээ шүү дээ. Шинэчилсэн найруулга хийхэд одоо 50.0 хувьд нь хүрэхгүй байна гэсэн. Энэ 16 гишүүний юмыг бид бас өргөн барьсан юун дээр бас хэлэлцэх эсэх асуудал нь шийдэх юм бол, энэ чинь нийлэх юм бол 50 битгий хэл дээш хувиар өөрчлөлт орохоор байгаа шүү дээ. Тэгэхээр нэг мөсөн ийм олон зэрэг зэрэг өргөн барьсан юмнуудыгаа шинэчилсэн найруулга гэдгээр нь аваад явбал яасан юм бэ гэдэг дээр байр суурь ямар байгаа бол. 


Ө.Энхтүвшин: - Санал тийм ээ. 


Д.Одхүү: - Байр суурийг асууж байна. Яагаад гэвэл өөрийн чинь түрүүний 12 гишүүний өргөн барьсан хууль дээрх өөрийн чинь байр суурийг сонслоо. Одоо энэ 16 гишүүний, тэгээд дараа нь бас 8 гишүүний гээд байгаа хуулиуд дээр харсан л байгаа байлгүй. Материал тарсан юм чинь. Энэ дээр ингээд нийлүүлээд бүгдийг нь шинэчилсэн найруулга болгоод явах бололцоо юу байдаг юм бол. Тэр байр суурийг сонсох гэсэн юм. 


Ө.Энхтүвшин: - Энэ асуудлаа шийдчихээд дараа нь Х.Тэмүүжин гишүүн нарын өргөсөн тэр шинэчилсэн найруулгын төслийг тусгайлан хэлэлцэх юм. 


Д.Одхүү: - Дарга аа, эд нар ерөнхийдөө УИХ-ын дэгийн тухай хуулийн юу юм чинь энэ байр суурийг сонсож байж, эхний асуудлаа шийдэхдээ кнопоо яаж дарахаа шийдэх гээд байна. 


Ө.Энхтүвшин: - Бид бол, би сая хэллээ. Эхлээд шинэчилсэн найруулга гэдэг байдлаар явж байсан юм. Н.Лувсанжав дарга, Д.Лүндээжанцан дарга ахалж байсан байхаа даа. Н.Лувсанжав дарга ороод, энэ Ж.Нарантуяа дарга нар ороод нэлээн томоохон ажлын хэсэг орсон ийм төсөл дээр бид ажилласан юм. Тэгээд сүүлдээ энийг шинэчилсэн найруулга гэдгээр ингээд хийгээд явж байтал эргээд тэрийгээ одоогийн мөрдөж байгаа хуультайгаа тулгаад ингээд үзсэн чинь нэг их айхтар тийм зарчмын том юмнууд нь багавтар, найруулгын чанартай, үг үсгийн чанартай ийм зүйлүүд нэлээд голлоод байсан учраас ерөөсөө шинэчилсэн найруулга гэх нь бас болохгүй юм байна, нэгдүгээрт. 


Хоёрдугаарт, УИХ гарч ирээд л өөрийнхөө хуультайгаа ингээд л байж байгаад л нэг хоёр жил болоод л, гурван жил болоод л энэ дэгийн хууль, УИХ-ын хуулиа өөрчилнө гээд ингээд байдаг. Энэ маань бас тийм ч их зохимжтой биш юм байна. Энэ бол олон удаа нааш цааш нь болгож, нэмэлт өөрчлөлт оруулж явсан. 1990 оноос хойш л энийг ингэж сайжруулсаар, явсаар ирсэн төслүүд учраас энийг бас бүр өөрчлөөд ингээд явах тийм шаардлага бол байхгүй юм байна гэж бид үзсэн юм. Тэгээд ялангуяа тэр гишүүний эрх зүйн байдлын хуулийг тусад нь гаргаад ингээд явахад тэр бол нэлээн томоохон өөрчлөлт болсон л доо. Дараа нь гишүүний эрх зүйн байдлын хуулийг тусад нь байх уу, үгүй юу гээд ингээд бусад орны практикийг хараад байхад бас тэрийг тусад нь гаргах бас тийм онцын шаардлага харагдахгүй байгаад байгаа юм. УИХ-ын хуулиараа, дэгийн хуулиараа тэрийг зохицуулаад явж байхад зайлшгүй тусад нь гаргах тийм шаардлага харагдаагүй. Ийм үүднээсээ бид шинэчилсэн найруулга гэхээсээ илүү нэмэлт өөрчлөлт оруулах энэ хуулийн төсөл байх нь зүйтэй юм гэж ингэж үзсэн байгаа. 


Ц.Нямдорж: - Ө.Энхтүвшин дарга аа, горимын санал байна. Болох уу? Энэ ийм л юм болсон шүү дээ. Одоо энд сууж байгаа бүх гишүүд эргээд санах байлгүй дээ. 1992 оны үед нэг хууль батлагдаад, тэр хуулиар 1996 он хүртэл явсан. 1996 онд Ардчилсан холбоо эвсэл олонхи болсны дараа Ч.Сайханбилэг нарын гишүүд санаачлаад УИХ-ын хуулийн шинэчилсэн найруулга хийсэн. Тэгээд дэг, хурлын хууль хоёрыг салгасан байх аа. Гурав болгосон. Тэгээд энэ хуулиар явж байгаад 2006 оны үед Хувьсгалт нам, Ардчилсан нам хоёр аль нь ч олонхи болоогүй байх үед манай энэ Д.Лүндээжанцан дарга, Э.Бат-Үүл гишүүн нар хамтарч байгаад одоогийн мөрдөж байгаа энэ хуулийг дэг, хууль хоёрыг хамтад нь боловсруулж хууль батлуулсан юм. Тэр бол намайг Их Хурлын дарга байх үед болсон процесс. 


Тэгээд тэрний дараа Үндсэн хуулийн цэц дүгнэлт гаргаад дэгийг нь тогтоолоор баталсан байсан чинь заавал хууль болгох ёстой гээд ингээд хууль болгоод хаясан ийм нөхцөлд бид одоо ажиллаж байгаа шүү дээ. Үндсэн хуулийн заалт нь хэвээрээ байгаад байдаг. УИХ-ын бүрэн эрх нь хэвээрээ байгаад байдаг. Ийм нөхцөлд одоо энэ дараачийн шатны асуудал яригдаж байна л даа. 


Одоо би ямар горимын санал хэлэх гэсэн юм бэ гэхээр энэ шинэчилсэн найруулгын төсөл гэсэн нэг багц асуудлууд байна. Гишүүд санаачилсан. Сая Ө.Энхтүвшин гишүүний ярьсан өөрчлөлтийн санал байна. Энэ хоёрын альнаар нь явах вэ гэдгээ эхлээд шийдмээр байна. Тэгээд өөрчлөлтөөрөө явъя гэх юм бол шууд өөрчлөлтөө яриад тэр шинэчилсэн найруулгаар нь явъя гэх юм бол шинэчилсэн найруулгаа хэлэлцээд ингээд явъя. Энэ асуудлаа олонхиороо шийдье. Санал хураагаад. Тэгээд ерөнхий явах замаа тодорхой болгож аваад сонгож авсан хувилбар луугаа оръё гэсэн ийм горимын санал байна л даа. Тэгэхгүй бол цаг алдаад байх юм. 


Ө.Энхтүвшин: - За тэгье. Ер нь тэгвэл шууд ингэх үү? Энэ хоёр асуудлаа нийлүүлээд. 


Ч.Сайханбилэг: - Ц.Нямдорж сайдын горимын саналтай холбогдуулаад горимын санал хэлье бас. 


Ө.Энхтүвшин: - Бас ахиад уу? 


Ч.Сайханбилэг: - Тийм. 


Ө.Энхтүвшин: - Ч.Сайханбилэг гишүүн. 


Ч.Сайханбилэг: - Би энэ хууль дээр Их Хурлын чуулганы хуралдааны дэгийн тухай хууль дээр нэг заалт байгаа юм. Нэг асуудлаар хоёр болон түүнээс дээш төсөл өргөн мэдүүлсэн бөгөөд хууль санаачлагч нь зөвшөөрсөн бол Байнгын хороо тэдгээрийг нэгтгэн нэг төсөл болгож, Байнгын хорооны санал, дүгнэлтийн хамтаар, хэрэв ийнхүү нэгтгэхийг зөвшөөрөөгүй бол тус тусад нь санал, дүгнэлт гаргаж нэгдсэн хуралдаанаар хэлэлцүүлнэ гэсэн ийм зохицуулалт байгаа юм л даа, олон төсөл дээр. 


Тэгэхээр энэ хууль санаачлагч Ө.Энхтүвшин нарын, Х.Тэмүүжин нарын, Батбаяр нарын, дөрөв дэх нь нөгөө Батбаяр нарын энэ дөрвөн гол гишүүд маань дөрвүүлээ хоорондоо уулзаж энэ төслүүдээ нэг болгох боломж байна уу, үгүй юу. Хоорондоо алдаатай, зөрүүтэй заалтуудаа янзлаад нэг төсөл болгох боломжийн талаар ер нь нэг удаа ярьсан уу, яриагүй юу? Хэрвээ яриагүй бол энийг ярихыг нь хийлгээд, болохоор бол эргэж нэг болгох. Тэр нь нэмэлт, өөрчлөлт гэж нэрлэгдэнэ үү, шинэчилсэн найруулга гэж нэрлэнэ үү, тэр нь дараагийн асуудал шүү дээ. 


Энэ дөрвөн төслийгөө нийлүүлээд нэг төсөл болгох боломжийг гаргахын тулд энэ дөрөв маань ажилласан уу, ажиллаагүй юу? Хэрвээ ажиллаж чадаагүй бол нэг ийм хугацаа өгмөөр байгаа юм. Хоорондоо яриад, эднийгээ яриад, энийг нь авъя, энийг нь хаяъя гээд. Тэрийгээ юу гэж нэрлэх нь сонин биш. Тэр нь дараагийн асуудал. Ингээд нэг орж ирэх бололцоог өнөөдөр өгч болохгүй юм уу? 


Үнэхээр болоогүй тохиолдолд одоо болохгүй юм байна гэдэг нь ойлгомжтой болсон тохиолдолд Ц.Нямдорж сайдын хэлж байгаа, гишүүний хэлж байгаа шиг одоо яг аль төслөөр нь явах вэ гэдгээ санал хураагаад явчихмаар байна. Тийм учраас энэ хууль дээр байгаа энэ зохицуулалтыг хэрэгжүүлэх энэ бололцоог нь энэ хууль санаачилсан гишүүддээ эхний ээлжинд гаргаж өгөх нь бас дэгийн хувьд зөв болох байх гэж ингэж бодоод байгаа юм. Тэгээд энэ чиглэлээр хариулт өгөөд энэ горимын саналыг бас Ц.Нямдорж сайдын саналын урд нь хураалгаж өгөөчээ гэсэн ийм хүсэлт тавьж байна. 


Ө.Энхтүвшин: - Ажилласан юм уу, одоо энэ хэд хэдэн төсөл байна л даа. Энэ дээр санаачилсан улсууд маань хоорондоо уулзсан уу, энэ дээр санал солилцсон уу гэж асууж байна. 


Ч.Сайханбилэг: - Өчигдөр ажлын хэсэг хуралдаагүй байна лээ шүү дээ. Тийм ээ. 


Ө.Энхтүвшин: - Тийм. Энэ дээр уулзсан, ярьсан. Х.Тэмүүжин гишүүн нарын зэрэг гишүүд, ялангуяа Х.Тэмүүжин гишүүн бол угаасаа энэ ажлын хэсэгт өөрөө байсан юм. Одоо миний, бидний өргөчихөөд байгаа ажлын хэсэгт өөрөө байгаа. Ингээд энд байгаа хэрнээ нэмэлт, өөрчлөлтөөр хийхийг би хязгаарлахгүй гэж үзэж байгаа. Тийм учраас шинэчилсэн найруулгыг би хийх хүсэлтэй байна. Тийм учраас тусдаа төслөө өргөнө гээд ингээд өргөсөн байгаа. Ингэхээр энэ дээр яриа байхгүй. 


Л.Гүндалай гишүүний төсөл байгаа. Л.Гүндалай гишүүн бол харин татаад авсан. УИХ-аас Засгийн газарт асуулга тавихтай холбоотой. Ерөнхий сайд мэдээлэл хийх, Засгийн газрын бүх гишүүн тэгэхэд бүрэн бүрэлдэхүүнээрээ байлцана гэсэн тийм төсөл байгаа. Тэрийгээ татаад авсан гэдгийгээ мэдэгдсэн. 


Н.Батбаяр гишүүн бол бас мөн энэ дээр нэгдэх бололцоогүй байгаа. Ерөөсөө Байнгын хорооны хуралдаан дээр оруулна гэсэн. Энэ бол завсарлага авахтай холбоотой. 10 өдрөөс илүүгүй хугацаагаар нам, эвслийн бүлэг завсарлага авна. Тэрнээс илүү цаашаа хугацаа байхгүй гэсэн ийм төсөл байна. Энийгээ хэлэлцүүлэх хүсэлтэй байгаа гэсэн. 


Б.Мөнхтуяа нарын зэрэг гишүүн байгаа. Б.Батбаяр гишүүн нар. Тэр бол бас энүүгээр нь оруулах хүсэлтэй байна гэсэн. Тэр дээр зарчмын өөрчлөлт байхгүй. Энэ төсөл дээр бол. Тийм. Энэ бол Өргөдлийн байнгын хороо байгуулах гэсэн нэг л тийм юм байгаа. Тэр дээр бол Х.Тэмүүжин гишүүн ч өөрийнхөө юунд оруулсан байж байгаа. Манай төсөл дотор ч гэсэн Өргөдлийн дэд хороо гээд орсон байгаа учраас, тэр Х.Тэмүүжин гишүүнийхээс бусад юунуудын хувьд хүлээгээд авлаа ч гэсэн энэ дээр дараа нь хэлэлцэх эсэхийг шийдчих юм бол нэгдээд ажиллаж болох юм гэж үзэж байгаа. Х.Тэмүүжин гишүүн бидний хооронд энэ бол нэлээн өөр юм даа. Нэг нь шинэчилсэн найруулга хийнэ гэж байгаа. Нөгөө нь нэмэлт, өөрчлөлт хийнэ гэж байгаа. Ийм л зарчмын зөрүү байгаа юм. 


Тийм учраас ингээд санал хураах уу? Нэгтгээд энэ төслүүдээ хэлэлцье гэж үзэж байгаа. Сая Ц.Нямдорж гишүүн. 


Ч.Сайханбилэг: - Одоо Ц.Нямдорж сайдын саналаар санал хураахын тулд та бол өөрийнхөө төслийг баахан тайлбарлалаа шүү дээ. 


Ө.Энхтүвшин: - Тэглээ. 


Ч.Сайханбилэг: - Одоо Х.Тэмүүжин гишүүн тайлбарлах ёстой. Шинэчилсэн найруулгыг...


Ө.Энхтүвшин: - Хэрэв хүлээж авбал. Нэгтгэж хэлэлцье гэдгийг..


Ч.Сайханбилэг: - Ц.Нямдорж сайдын санал чинь өөр санал шүү дээ. Аль замаар нь явах вэ гэдгээ сонгох гээд байна шүү дээ. Аль замаа сонгохын тулд хоёр замыг хоёуланг нь танилцуулъя гэж. 


Ц.Нямдорж: - Би санал хэлье. Би нэгтгэж хэлэлцүүлнэ гэдэг санал хэлээгүй юм. Нэгтгэж хэлэлцүүлэх ямар ч арга байхгүй. Нэг нь шинэчилсэн найруулга, нэг нь өөрчлөлт учраас.


Ө.Энхтүвшин: - Биш ээ, биш. Би харин ойлгож байна. Одоо ерөөсөө нэгдүгээр асуудал, хоёрдугаар асуудал..


Ц.Нямдорж: - Тэгэхээр одоо шинэчилсэн найруулгын замаар явах уу, өөрчлөлтийн замаар явах уу гэдгээ шийдье гэсэн шүү дээ. 


Ө.Энхтүвшин: - Харин би тэгж ойлголоо. 


Ц.Нямдорж: - Тэрийг шийдэхийн тулд Х.Тэмүүжин гишүүний тэр төслийг бас сонсгоод, тэгээд явчих байх. Тийм ээ. 


Ө.Энхтүвшин: - Ц.Нямдорж гишүүний сая хэлсэн саналын дагуу санал хураалт явуулъя. Энэ саналыг дэмжиж байгаа гишүүд гараа өргөнө үү. Сонсъё гэсэн үг. Үгүй яах вэ, нэгдүгээр асуудал, хоёрдугаар асуудал гээд бид баталсан юм л даа. Тийм учраас энийгээ дуусгалгүйгээр бид шууд дараагийн асуудал руугаа орох гээд байна шүү дээ. Тийм учраас энийгээ шууд одоо...


За тэгж үзэж байгаа гишүүд гараа өргөнө үү. Сонсъё. 


11-ээс 11. 


Х.Тэмүүжин гишүүнд үг өгч байна. Энэ бол шинэчилсэн найруулгын тухай, эрх зүйн байдлын хуулийн төсөл байгаа юм. 


Х.Тэмүүжин: - Шинэчилсэн найруулгын төслийг ярихаас өмнө бас нэг тайлбар хийх хэрэгтэй байх. Ө.Энхтүвшин даргын ажлын хэсэгт би орчихоод ажлын хэсэгт би асуудал хэлсэн шүү дээ. Эхлээд шинэчилсэн найруулгын хэлбэрээр явна гээд ажлын хэсэг хуралдаад шийдвэрүүдээ гаргачихаад, тэнд дараагийн нэг хурал дээр гэнэт та орж ирэхдээ шинэчилсэн найруулга биш ээ, нэмэлт өөрчлөлтөөр явна гээд санал оруулаад ирсэн. Тэгээд би асууж байсан. Нэмэлт, өөрчлөлтөөр оруулна гэдэг шийдвэр чинь хаана гарсан юм бэ? Ажлын хэсэг дээр гарсан юм уу, хаана гарсан юм гэж асуусан. Тэгээд та надад даргын зөвлөл дээр гарсан гэсэн шийдвэр, нэг тийм үг хэлсэн. Тэгээд ажлын хэсэг дээрээ шийдвэрээ гаргадаггүй юм бол энэ ажлын хэсэг чинь юу шийдэх гэж байгаа юм бэ гээд, тэрнээс болж маргаан гарч байсан шүү дээ. Тэгээд гарын үсэг зураагүй. 


Үндсэндээ ажлын хэсэг дээр гол шийдвэрээ гаргаагүй шүү дээ та. Хувийнхаа шийдвэрээр явсан байхгүй юу. Тэгээд би танаас асуугаад байгаа юм. Хэнд ингэж харагдаад, хэнд ингэж ойлгогдоод байгаа юм бэ? Ажлын хэсэг дээрээ гол шийдвэрээ гаргахгүй хуралдаад, саяны шинэчилсэн найруулгын түвшинд явж болохгүй байна, өөрчлөлтүүд нь 50 хувьдаа хүрэхгүй байна гэдэг чинь ажлын хэсгийн шийдвэр биш шүү дээ. Тийм санал оруулж байж хураалгаагүй, тийм сэдвээр яриа ч үгүй. Өөрөө оруулж ирж өөрчилсөн байхгүй. Тийм учраас зөрүү гарсан. Тэрийгээ та зөв тайлбарла. 


Ө.Энхтүвшин: - Та өөрийнхөө төслөө..


Х.Тэмүүжин: - Таныг Төрийн байгуулалтын Байнгын хорооны даргаар дахин улиран томилогдоход чинь би асууж байсан. Төрийн байгуулалтыг шинэчлэхэд үндсэндээ хоёрхон чуулган байна. Хоёр дахь чуулганы сүүлийн хэсэг нь улс төржөөд алга болно. Тийм учраас энэ намар, хавар, ирэх намрын гэсэн гуравхан чуулган байна. Энэ чуулган дээр бид төрийн менежментийг сайжруулахгүй бол, чиг үүргүүдийг оновчтой болгохгүй бол зохиомол байгуулалтын тодорхой түвшинд гаргаж ирэхгүй бол уул уурхайн энэ мөнгө чинь Монголчуудыг баллана. 


Тийм учраас УИХ эхний ээлжинд өөрийнхөө тойрсон эрх зүйн орчинг сайжруулах ёстой. Энэ сайжруулах ёстой гэдгийн хамгийн гол концепци нь юу вэ гэхээр УИХ-д хяналтын механизмуудаа сайжруулсан томоохон өөрчлөлт оруулахгүй бол энэ их мөнгө, энэ их мөнгө дээр суурилсан Засгийн газрын эрх мэдлийг УИХ хянаж чадахгүй. Тийм учраас хяналтынхаа чиг үүрэг рүү анхаараад, манай парламент өнгөрсөн 20 жил хууль тогтоох чиг үүрэг дээр нэлээн сайн ажилласан байх. Хяналтын чиг үүргүүд нь харьцангуй сул байгаа шүү дээ. Механизмууд нь тодорхой биш. Процедурууд нь байхгүй. Парламентэд байдаг хяналт хэрэгжүүлдэг институтциуд манайд хөгжөөгүй. Тийм учраас энэ чиглэлээр шинэчлэл хийгээчээ гэж ярьж байсан. Тэгээд энэ чиглэлийн шинэтгэл яах аргагүй манай парламент, УИХ-ын хуулийн нэг том хэсгийг агуулж байгаа юм. Энэ чиглэлийн өөрчлөлт ороод ирэхээр, нэмэлт өөрчлөлт гэхээсээ илүү тэр шинэчилсэн найруулгын түвшинд ороод ирж байгаа юм. 


Тэгээд шинэчилсэн найруулга дээр үндсэндээ 3 асуудал дээр бид илүү их анхаарсан. УИХ төлөөлөл, хууль тогтоох хяналт гэдэг энэ 3 чиг үүргийг хэрэгжүүлэхийн тулд төлөөлөлтэй холбоотой заалт манайд их сул байдаг юм. Төлөөлөл бол гишүүдээр дамжиж орж ирдэг учраас бусад парламентын засаглал бүхий улс орнуудыг хараад ирэхээр гишүүний эрх зүйн байдлынх нь хууль нь тусдаа байдаг юм байна. Тийм учраас парламентын тухай, УИХ-ын тухай хуулиас гишүүний эрх зүйн байдлыг тусад нь гаргая, УИХ дээр төлөөлөл илүү үр дүнтэй орж ирэхийн тулд Өргөдлийн байнгын хороо бий болгох ёстой юм байна. Байнгын хороодыг бид Өргөдлийн болон Бодлогын гэж үндсэн том хоёр хэсэгт хуваах хэрэгтэй юм байна. Өргөдлийн байнгын хороо төлөөллийн чиг үүргийг хэрэгжүүлэхийн тулд УИХ-д ирдэг өргөдлүүдийг нэгтгэж хууль тогтоох байгууллага ямар түвшинд ямар өргөдлийг шийддэг байх вэ гэдэг шинэ жишиг тогтоож өгөхгүй бол УИХ руу маш их иргэд хүлээлт үүсгэж өргөдөл бичдэг. Шийдэгдсэн өргөдлүүд нь байдаггүй. Засгийн газрын түвшинд, хэрэгжүүлэгч байгууллагын түвшинд өргөдөлд хариу бичих гээд байдаг зовлон байдаг юм байна. Тийм учраас энийг салгаж зааглаж өгье. Энэ Байнгын хорооны түвшинд байх ёстой юм байна гэж эхний ээлжинд үзсэн юм. 


Хоёрт нь болохоор Бодлогын байнгын хороодыг хууль тогтоохоосоо илүүтэйгээр бас хяналт явуулдаг чиг үүрэгтэй гээд бэхжүүлж өгөх ёстой юм байна. Сонсголын хэлбэрүүд байх ёстой юм байна. Дээр нь дэд хороодууд нь хяналтын тодорхой бие даасан байгууллагуудтай уялдах ёстой юм байна гээд. Манайд Үндсэн хууль дээр УИХ-д ажлаа шууд харилцан тайлагнадаг байгууллага гээд тавьсан боловч бусад парламентын засаглал бүхий улс орнуудад харахаар парламентын хяналтыг бие даасан байдлаар хэрэгжүүлдэг мэргэжлийн байгууллагууд гэдэг статустай байгаад байгаа юм. Тийм учраас одоо төрийн аудит гэж байгаа энэ байгууллагыг парламентын төсвийн хяналтыг хэрэгжүүлдэг байгууллага болгож хувиргахгүй бол төсвийн хяналт ерөөсөө үр ашигтай байж болохгүй юм байна. Чадахгүй байна. Тэр дундаа уул уурхайн мөнгө ихээр ороод ирэх юм бол Засгийн газрын мөнгө төсөвтэй холбоотой зардлыг УИХ гишүүдийн хүч нөөцөөр хянаж чадахгүй юм байна. Тийм учраас төсвийн хяналтын аудитын байгууллагатай болж хувиръя. Энийгээ тэр чиглэл рүү шинэчилье гэсэн нэг хувилбар гарч ирсэн. Нөгөө хувилбар нь хүний эрх. 


Парламент Засгийн газрыг хуулийн хэрэгжилт, хүний эрх, төсөв гурваар хянаж чаддаг. Гэтэл хүний эрхийн хяналтын байгууллага чинь парламенттэй ямар ч уялдаа холбоогүй. Яг үндсэндээ НҮБ-ын чиглэлийн нэг байгууллага болгоод хувирсан юм байна. Тийм учраас дотоод системдээ үйлчилдэг байгууллага болохын тулд хүний эрхээ умартсан байх юм уу, ямар байх юм. Ямар нэгэн байдлаар парламентын хяналтыг хүний эрхийн чиглэлээр нь бие даасан байдлаар хэрэгжүүлдэг мэргэжлийн байгууллага болгож хувиргах ёстой юм байна гэж. Ийм байдлаар парламент өөрөө хяналтаа сайжруулахын тулд өөртөө ажлаа хариуцан тайлагнадаг гэдэг байгууллагуудаа илүүтэйгээр парламентын хяналтыг бие даасан байдлаар мэргэжлийн түвшинд хянадаг байгууллагууд болгож хувиргах ёстой. Энэ бол парламентын Бодлогын байнгын хороо, дэд хороотой уялдаатай байх ёстой гэж үзэж шинэтгэл хийх гэж зорьсон. 


Бас нэг хяналтын том чиг үүрэг нь бол бусад парламентад байдаг мөрдөн шалгах гэдэг юм уу, эсвэл байцаан шийтгэх, энэ юу гэж буулгах юм. Тэр түр хорооны статусыг манайд байгуулахгүй бол парламент үндсэндээ бол хүч мөхөсдөөд байна шүү дээ. Эрх мэдэл. Тэр дундаа уул уурхай чинь үндэсний аюулгүй байдалтай холбоотой нэлээн том асуудал болж хувирна. Урантай холбоотой асуудал чинь болоод эхэлсэн. Том олигарх, бизнес бүлэглэлүүд чинь төрийн эрх мэдлээр далимдуулаад уул уурхайн мөнгийг, эсвэл бизнесийн сонирхлоор тээдэг болоод хувирсан ийм нөхцөлд мөрдөн шалгах тусгайлсан түр хороо байгуулдаг эрх хэмжээгээ олж авахгүй бол хуулийн хэрэгжилт чинь парламентын хяналт руу орж ирэхгүй шүү дээ. Тэгэхээр мөрдөн шалгах түр хороотой болдог энэ эрх мэдлээ олж авах шаардлагатай юм биш үү гэдэг энэ нэмэлтийг УИХ-ын тухай хуулиар бас зайлшгүй оруулж өгөх ёстой юм байна гэж харж байгаа юм. 


Гуравт нь, Ёс зүйн дэд хороо. Бусад парламентад Ёс зүйн дэд хороо, гишүүдийн ёс зүйтэй холбоотой асуудлыг өргөн хэмжээнд шийдэхээсээ гадна гишүүний халдашгүй байдалтай холбоотой асуудлыг чинь шийддэг тийм жишиг нэгдсэн байдлаар тогтсон байдаг юм байна. Тэгээд Ёс зүйн дэд хороо чинь олонхи цөөнхөөсөө адилхан төлөөлөлтэй бүрдээд, улс төржихгүй хүчээр асуудлыг шийдэхгүй илүү консенсусаар асуудлаа шийддэг юм байна. Тийм учраас манайд энэ жишгээ оруулж ирэхгүй бол тэр халдашгүй байдлын дэд хорооны чинь шийдвэрийг цэц өөрөө 100 хувийн шийдвэр гэж олонхид байдаггүй юм гэдгийг гаргасан шүү дээ. 


Тэгээд ийм нөхцөл байдлуудаа шийдэхийн тулд Ёс зүйн дэд хороо бол УИХ-ын гишүүний ёс зүйн үндэслэлүүдийг Гишүүний эрх зүйн байдлын хуулиараа болон УИХ-ын тухай хуулиараа тогтоож өгөхгүй бол энэ чинь бас ерөөсөө хяналт явж өгөхгүй юм байна гэдэг нь харагдаад байгаа юм. Тэгээд бусад улс орнуудын авилгатай тэмцэх үйл явцыг харахаар нэг л зарчим байна шүү дээ. Парламентын гишүүд нь өөрсдөө авлигалын үйл ажиллагаа болон сонирхлын зөрчил, хөрөнгө орлогын мэдүүлэг, ёс зүйтэй холбоотой асуудлуудаа Ёс зүйн дэд хороондоо үлдээгээд, Засгийн газар болон парламентээс бусад Засгийн газар, албан тушаалтнуудын авлига, ёс зүй, хөрөнгө орлого, сонирхлын зөрчлийн хяналтыг өөрийн дэргэдэх авлигатай тэмцэх байгууллагаараа юмуу эсвэл Байнгын хороодоороо хянаад байна шүү дээ. Тэгэхгүй бол үр ашигтай болж өгөхгүй гээд. Одоо жишээ нь Авлигатай тэмцэх газрыг чинь өмгөөлдөг хамгаалдаг, эсвэл үйл ажиллагааг нь үр дүнтэйгээр хянадаг байгууллага нь олдохгүй болчихоод, УИХ-ын гишүүд нь энэ байгууллага ч гэсэн биднийг хянадаг юм гээд сонирхлын зөрчилд автаад, энэ байгууллагыг бүр сул дорой болгох руу нь алхаж эхэлж байна шүү дээ. Тийм учраас энэ ёс зүйн дэд хорооныхоо асуудлыг цогцоор нь шийдэх ёстой юм байна гээд УИХ-ын энэ хууль тогтоомжоор бас харж байгаа. 


Яг энэ асуудлуудыг хөндөөд ирэхээр нэмэлт, өөрчлөлтийн шинжтэй зохицуулалтууд биш, энэ өөрөө улс төрийн нэлээд том шийдэл төдийгүй концепцийн аягүй том өөрчлөлтүүд байгаад байгаа юм. Тэгэхээр шинэчилсэн найруулгын түвшинд шийдэх ёстой юм байна, шинэчилсэн найруулгын түвшинд ярилцаад хоёр намын бүлэг, УИХ дээр байгаа хүмүүс нэг зүйлийг үнэхээр сайн ойлгох ёстой юм байна. Яах аргагүй. Одоо цонх байна. Хоёрхон жилийн цонх. Гурван жилийн дараагаас энэ уул уурхайн мөнгө чинь ороод ирэх юм бол менежмент, төрийн менежмент сайжрахгүй нөхцөлд аюул болно шүү. Энэ хоёрхон жилийн цонхны хүрээнд УИХ өөрийнхөө тойрсон асуудлаа шийдэх чадахгүй байгаа бол Засгийн газрын асуудлыг шийдэж чадахгүй шүү. Засгийн газрыг хянаж чадахгүй шүү. Засгийн газрыг хянаж чадах эрх мэдлээ өөрөө хуулиараа олж аваагүй, гар хөлөө боомилсон байгаа энэ хуулийн орчноо өөрчлөх сонирхолгүй байгаа бол Монгол Улс уул уурхайн их мөнгөөр чинь давалгаалаад л авлигад автаад, засаглал нь ялзраад африкийн араас орно. Тийм учраас энэ хоёрхон жилийн цонхон дээр УИХ-ынхаа хуулийн орчныг шинэчилсэн найруулгаар засаж авчихаад дараа нь Засгийн газар төрийн байгууллагуудынхаа шинэчлэл рүү явбал яасан юм бэ.


Төрийн байгуулалтын байнгын хорооны дарга хийж байгаа юм бол та Төрийн байгуулалтын байнгын хороо гээд УИХ...


Ө.Энхтүвшин: - Дайрахгүйгээр ярина шүү. Бие бие рүүгээ..


Х.Тэмүүжин: - ..Байгаа юм бол.. Би дайраагүй байна шүү дээ. Байгаа юм бол энэ хоёрхон чуулганы завсар төрийн менежментээ сайжруулаад эхэлчих л дээ. Тэгэхгүй нэг косметик хагалгаа шиг жижиг сажиг юмаар өөрчлөхгүй шүү дээ. Тийм учраас УИХ-ын тухай шинэчилсэн найруулга, УИХ-ын гишүүний эрх зүйн байдлын тухай хуулиар сайжруулах юм бол цаашаа ёс зүй, тэгээд УИХ-ын дэг, хууль болон УИХ-ын бусад шийдвэрийг өргөн мэдүүлэх журмын тухай хууль руугаа орох юм бол УИХ-ыг тойрсон 5 хуулийн орчин чинь сайжрах юм байна. Энэний дараа комисс авлигатай тэмцэх аудит гэдэг тэр хууль руугаа орчих юм бол хяналтын механизм сайжрах юм байна. Ингээд сайжирсан УИХ байгаа нөхцөлд Засгийн газрыг толгой дээрээ гаргах биш харин ажил хийлгэдэг болж хувирна шүү дээ. 


Ө.Энхтүвшин: - Танилцуулга хийлээ. Энэ нэлээн зарчмын зөрүүтэй санал байгаа юм. Тийм учраас асуултыг надаас, Х.Тэмүүжин гишүүнээс, аль алинаас нь асууж болно. Асуулттай гишүүн байна уу? Э.Бат-Үүл гишүүн, Ч.Сайханбилэг гишүүн, Д.Лүндээжанцан гишүүн, Н.Энхболд гишүүн, Ц.Нямдорж гишүүн, Д.Очирбат гишүүн, Батбаяр гишүүн байна. Эхлээд Э.Бат-Үүл гишүүн. 


Э.Бат-Үүл: - Би энэ Х.Тэмүүжин гишүүний ярьж байгаа зүйл дээр анхаарал хандуулах ёстой байх гэж УИХ-ын гишүүддээ хэлмээр байна. Нэн ялангуяа Төрийн байгуулалтын байнгын хороонд. Одоо бол хэлэлцэх гэж байгаа хууль нь бол миний хамт боловсруулалцаж өргөн барьж байгаа хууль л даа. Би бол хууль санаачлагчийн нэг. Тэгэхдээ энэ бол зүгээр нэмэлт, өөрчлөлтийн хүрээнд явчихсан учраас энд асуудал бол бүрэн гүйцэд үнэндээ тусаж чадаагүй. Тусаж чадаагүй. Энэ тусаж чадаагүйгээс бол гор нь бас их байдаг. Бид мэднэ л дээ. Ер нь гор нэлээн их байдаг. Ер нь ийм шүү дээ, Монголын төр чинь бол УИХ төвтэй тогтолцоо шүү дээ. УИХ төв нь болдог. Тогтолцоо нь өөрөө тийм. УИХ-ын менежмент л сайн байвал төрийн менежмент сайн байна. УИХ-ын дотоод харилцаа муу байх юм бол нийт төрийн харилцаа ерөөсөө тодорхойгүй болдог. Энийг бид ер нь өнгөрсөн хэдэн жил зөндөө харлаа л даа. Зөндөө харсан. Ерөөсөө энэ төрийн менежментийн төв нь УИХ байгаа юм. 


Тэр утгаараа би ер нь шинэчилсэн найруулгаар дорвитой өөрчлөлт оруулъя гэсэн санаа бодол байгаа юм. Энэ нэмэлт, өөрчлөлт дээр хэд хэдэн их авууштай зүйл байсан учраас Ө.Энхтүвшин даргын хэдүүлээ өргөчихье гэдэг санааг ер нь хүлээж авах зүйтэй гэж үзсэн. Яах вэ бас зарчмын хэд хэдэн юм ороод ирсэн юм л даа. Нэмэгдээд. Өмнөх Их Хуралд байхгүй, дутагддаг байсан. Гэхдээ улс төрийн их онцгой хямралтай үед УИХ менежмент хийж чадахгүй бол төр менежмент хийж чадахгүй маш хүнд гацаанд орж байгаа ийм нөхцөл байдал өнгөрсөн хугацаанд харагдаад байсан. Тэгээд яах вэ ажлын хэсэг дээр ярьж байхдаа энэ санааг бид ярилцсан. Гэхдээ нэгэнт Их Хурлаас өгсөн үүргийн дагуу нэмэлт, өөрчлөлтийн хүрээнд хийхээс өөр аргагүй гэж ярьсан юм л даа. Уг нь бололцоотой бол Ч.Сайханбилэгийн гаргаж байгаа горимын саналаар ер нь энэ шинэчилсэн найруулгыг түвшинд яривал яасан юм бэ. 


Би бол ингэж бодоод байгаа шүү. Зүгээр одоо та бүхэн зөв ойлгоорой. Ойрын үед улс төр их сайнгүй байх нь гэж би ойлгоод байгаа. Төрийн зүгээс их онцгой онцгой, төрийн чадавхийг шаардсан тийм үйл явдлууд болох болов уу гэж хувьдаа бодоод байгаа юм. Өнгөрсөн туршлагаас анзаарч байхад УИХ л муу байх юм бол тэгээд ерөөсөө шууд гацдаг юм билээ. Шууд балардаг ерөөсөө. Хамгийн аюултай юм нь. Жишээ нь би хэлье л дээ. Би бол бүлэг дээрээ санаа зөрөлдөөд л байгаа. Тэр УИХ-ын бүлгүүд завсарлага авахыг би жишээ нь хугацаагүй завсарлага авахыг эсэргүүцдэг. Одоо бол төсөл дээр 1 цаг л гээд заасан байгаа. Тийм ээ. 1 цагаас илүү байж болохгүй гээд. Өөрөөр хэлбэл энэ УИХ завсарлага авна. Нэн ялангуяа улс төрийн онцгой хүнд нөхцөлтэй үед УИХ-ын бүлгүүд дур дураараа УИХ-ыг бойкотлох л юм бол тэгээд л дуусаа. Тэгээд л ерөөсөө гараа өргөхөөс ямар ч аргагүй. Эсвэл нэг бүлэг нь орж ирээд Их Хурал тараа, гадна хүмүүс одоо юу гэдэг юм бол үзсэн байдаг. Их Хурал тар гээд нэг бүлэг нь баатар болоод ингээд суучихдаг. 


Манай Үндсэн хуульд чинь УИХ-ын үйл ажиллагааг нэг хором ч тасалдуулахгүй гэсэн зарчимтай шүү дээ. Тэр утгаараа яадаг вэ гэхээр УИХ-ын гишүүн тангарагаа өргөснөөр бүрэн эрх нь хэрэгждэг байхгүй юу. Нөгөө өмнөх гишүүний бүрэн эрх дуусгавар болж, дараагийн гишүүний бүрэн эрх. Өөрөөр хэлбэл бүр тасалдлыг нэг хором ч гаргадаггүй. Тийм ээ. Тийм бүр зарчимтай юм. 


Жишээ нь бид мэдэж байгаа шүү дээ. 2008 оны сонгуулийн дүн гарахад шинэ нь тангарагаа өргөдөггүй, хуучин нь бүрэн эрхээ хэрэгжүүлж чаддаггүй, ингээд бүр ерөөсөө аягүй дампуу юм болсон. Бүр Үндсэн хуулиа зөрчөөд суугаад байсан. Тэгэхээр иймэрхүү менежментыг сайжруулмаар юм байгаа юм. 


Тэгээд би Х.Тэмүүжин гишүүнээс асуух гэж санал ч хэлсэн юм уу даа. Ер нь Х.Тэмүүжин гишүүний юуг авбал яасан юм. Үгүй ээ, Х.Тэмүүжин гишүүний юу байх вэ, ерөөсөө шинэчилсэн найруулгаар хэдүүлээ хавар үзвэл яасан юм бэ дээ л гээд байгаа байхгүй юу. 


Ө.Энхтүвшин: - Тийм санал. Тийм ээ. 


Э.Бат-Үүл: - Одоо бол ерөнхийдөө саналууд нь тэр санал санал дээр ороод нэлээн тийм цэгцэрсэн байгаа юм. Одоо нэгтгэх юм бол гарчихаар л байгаа л даа. 


Ө.Энхтүвшин: - Асуулт ч байж болох. Санал. Тэгэхээр энэ ийм л юм байгаа юм. УИХ-ын даргын нөгөө нэг захирамж дотор юу гэсэн үг өгүүлбэр байгаа вэ гэхээр манай ажлын хэсгийн зорилгыг тодорхойлохдоо УИХ-ын тухай хууль, УИХ-ын хуралдааны дэгийн тухай хуульд нэмэлт, өөрчлөлт оруулах зорилго бүхий ажлын хэсгийг дор дурдсан бүрэлдэхүүнтэй байгуулсугай. Ө.Энхтүвшин, нэг, хоёр, гурав, Х.Тэмүүжин дөрөв гээд ингээд заасан юм. Тэгээд бид чинь эхлээд уг нь их айхтар, бүр нэлээн их өөрчилье гээд ингээд орсон чинь сүүлдээ нөгөө захирамжийнхаа үг өгүүлбэрийг хараад орхисон чинь бид чинь шинэчилсэн найруулга гэсэн юм бол өгөөгүй байгаа юм. Тийм учраас тэр нэмэлт, өөрчлөлт оруулна гэдэг тэр төслөөрөө бид санал нэгдээд өргөсөн юм. Тийм учраас бид энийгээ оруулаад, магадгүй дараа нь ахиад шинэчилсэн найруулга дээр ажиллах ажлын хэсэг гарч болно л доо. 


Ч.Сайханбилэг гишүүн. 


Ч.Сайханбилэг: - Одоо нөгөө олон гишүүн санаачлахаараа нэг гишүүнийхээ баланк дээрээ бичээд явчихдаг. Тэгээд тэр гишүүн нь бас нэлээн, нөгөө санаачилсан гишүүдээ төлөөлөөд яриад байхаар бас гишүүдэд буруу ойлголт төрж магадгүй гээд. Х.Тэмүүжин нарын 16 гишүүн санаачилсан хуулийн төслийг би бас гишүүд нэг зүйлийг битгий мартаасай гэж хэлэх гээд байгаа юм. Юу гэхээр Ардчилсан намын бүлгээс 7 гишүүн, Хувьсгалт намын бүлгээс 7 гишүүн санаачлаад, тэгээд дээрээс нь З.Алтай гишүүн, Д.Энхбат гишүүн нар ороод ингээд 16 гишүүн явж байгаа шүү дээ. Хаана хаанаасаа тэнцүү төлөөлөлтэй. Тийм учраас энэ төслийг бас аль нэг нам, эвслийн бүлэг дангаараа санаачилж байгаа юм шиг битгий хараасай. Аль алины төлөөлөл тэнцүү байгаа гэдгийг бас гишүүд эхний ээлжинд анхаараасай гэж хүсэж байгаа юм. 


Хоёрдугаарт, би Ө.Энхтүвшин даргаас нэг юм асуух гээд байгаа юм. Түрүүн үндэслэл дээр ч гэсэн шинэчилсэн найруулга гэдгийг нөгөө хуулийнхаа, одоо хүчин төгөлдөр үйлчилж байгаа хуулийн заалттайгаа харьцуулахаар тэр 20.0, 30.0 хувиас дээшээ явахгүй байна гээд. Ийм субъектив дүгнэлтийг яаж хийгээд байна вэ? Одоо жишээлбэл хуулийн төслийн эхний хууль 1 дүгээр зүйл, хуулийн зорилт, нийтлэг үндэслэл гээд ингээд зохицуулах зохицуулалтын хүрээ гээд явдаг стандарт заалттайгаа оруулж ингэж ямар аргачлалаар энэ 20.0, 30.0 хувь гэдэг тоог гаргаад байна вэ? Ер нь яг концепцийн хувьд, бодлогын хувьд хуучин байж байгаа хуулиа бас нэлээн өөрчилье, сайжруулъя гэсэн юмнууд өөрсдөө яагаад шинэчилсэн найруулга гэдэг энэ юун дотор орохгүй байна вэ гэдэг. Энэ үзүүлэлтүүдийг ямар томъёогоор, хувиар, эсвэл хувь хүний субъектээр ингэж тооцоод байна вэ гэдгийг бас хэлж тайлбарлаж өгөөчээ гэдэг ийм зүйлийг бас асуух гэсэн юм. Дараа нь саналаа хэлье. 


Ө.Энхтүвшин: - Яах вэ тэр, би түрүүн ч хэлээд байна л даа. Эхлээд энэ ажлын хэсэг чинь бүр ерөөсөө нэгдүгээр зүйл, хуулийн зорилго гэдгийг хүртэл өөрчлөн найруулна гээд ингээд явсан юм. Одоо тэр анхны бидний хувилбар бол ямар хүрээг хамрах вэ гэдгээс авахуулаад, ингээд хуулийн зорилго гэдгээс авахуулаад бүр найруулгын өөрчлөлт хийгээд ингээд явж байсан юм. Тэгээд ингээд энийгээ ажлын хэсэг дээр хэд хэдэн удаа ярьсан юм. Ажлын хэсэг дээр ингээд яриад ингээд явж байтал чинь нөгөө, би түрүүн хэллээ. Бид чинь ер нь ямар үүрэгтэй ажлын хэсэг, хугацаатай, 10 сарын 15-ны дотор энийг боловсруул гэсэн бас хугацаатай ийм ажлын хэсэг байгаад байдаг. 


Тэгээд ингээд үзэхээр нэмэлт, өөрчлөлт оруулах л ийм ажлын хэсэг байна. Тийм учраас бид энийг шинэчилсэн найруулга гэдгээр одоо энэ явах тийм чиглэлийг өгөөгүй юм байна. Тэгээд ч бидний гэдэг юм нь дээр явц дундаа ойлголцоод ингээд хийсэн юм. Өөрчлөлтүүдийг хийсэн юм. Ингээд энэ дотроо оруулаад ирж байгаа юмыг тэр ажлын хэсэгт орсон Тамгын газрын нөхдүүд ер нь хичнээн хувьд нь одоо энэ өөрчлөлт оров гээд ингэхэд тэр найруулгын чанартай, үг үсэг өөрчилсөн тийм өөрчлөлтүүд нь нэлээн  их. Зарчмын гэж хэлж болох арван хэдэн гэх юм уу даа ийм өөрчлөлт, нэмэлт өөрчлөлт энд байгаа юм. Энэ үүднээс нь л тооцож ярьсан юм. Тэгээд Х.Тэмүүжин гишүүн энийг нэлээн өөр байдлаар, концепцийн өөр байдлаар энэ дээр хандаж тусгай төслөө, өөрийнхөө төслийг өргөн барина гээд төгсгөлийн шатанд гараад одоогийн төслөө өргөн барьсан. 7 сард өргөн барьсан байх, эхнийхээ төслийг. Тэгээд дараагаар тэрийгээ татаж аваад өнгөрсөн оны 10 сард энэ төслөө яг албан ёсоор. Энэ хоёр дахь удаагаа байх. Бас үг үсгийн, хуулийн найруулга юмнуудыг нь эргэж харъя гэж байгаад, татаж аваад ингээд өргөсөн байгаа юм. Ерөөсөө бидэнд нөгөө Их Хурлын даргын өгсөн чиглэл маань, захирамжийн маань үг үсэг тийм л байсан юм. Нэмэлт, өөрчлөлт оруулах зорилго бүхий ажлын хэсэг гэж. 


Ц.Нямдорж гишүүн. За. Д.Лүндээжанцан гишүүн. 


Д.Лүндээжанцан: - Тэгэхээр энэ Их Хурлын хуулийн энэ асуудал бол парламентэт ёсны өөрийнх нь эрх зүйн орчин учраас бидний хувьд бас маш чухал асуудал юм л даа. Бага хурал байгуулагдахаас өмнө, 1992 оны Их Хурал байгуулагдахаас өмнө дараагийнхаа шинэ ажиллах парламентын хуулийг нь бид гаргаж өгөх ёстой гээд Улсын Бага хурал, бид баталж өгч байсан юм. Яах вэ 10 Байнгын хороотой. Тэгээд ингээд аль болохоор өөрчлөлт оруулах гээд, сайжруулах гээд ингээд явсан. Тэгээд зарим үед чинь бүр муутгах гээд байсан л даа. Зовлонтой юм. 


Яах вэ тэгээд 2006 онд бол манай ажлын хэсэг ажиллаад, хоёр намаас тэнцүүхэн төлөөлөл ороод одоо энэ Э.Бат-Үүл бид одоо энэ гэрчүүд нь байж байна. Энд тэнд тийм юм очиж үзлээ, ийм юм очиж үзлээ гээд. Тэгээд одоо бол ийм л ном байна л даа. Бидний гар дээр хэрэглэж байгаа. Ингээд 2006 оноос хойш энийг хэрэглээд явахад ямар ямар саад бэрхшээлтэй, гацаатай, зохицуулалт бүрхэг, дутуу байна вэ гээд ингээд жагсаалт гаргаад үзье. Энэ нь одоо шинэчилсэн найруулгын хэмжээнд байхаар байна уу, нэмэлт өөрчлөлт оруулах хэмжээнд байна уу гээд. Ингээд хуулийн төсөл боловсруулах санаачилга, өргөн мэдүүлэх журмын тухай хууль гэдэгтээ захирагдана. Энэ номонд ч байж байгаа. Энэ хүрээнд би юу гэж ойлгож байгаа вэ гэхээр одоо энийг 50-иас дээш хувийн өөрчлөлт хийх тийм, арай ч тийм хэмжээнд биш юм байна. Тийм учраас энэ хугацаанд онц байдал зарлагдлаа, хоёр намын бүлэг хамтарсан Засгийн газар байгууллаа. Тэгээд одоо хяналт шалгалтын үйл ажиллагааг явуулж байна. Гишүүний эрх зүйн байдалтай холбоотой асуудлуудтай туллаа. Энэ хугацаанд ямар Байнгын хороогоор ямар асуудлыг хэлэлцэх нь хоёр Байнгын хороо хоорондоо булаацалддаг боллоо гэх мэтчилэнгээр ингээд ёс зүйн асуудал гээд ингээд ийм асуудлууд гарч ирсэн учраас энэ болгоныг ингэж жагсааж байгаад ингээд нэмэлт, өөрчлөлтийн хэлбэртэйгээр юм уу, эсвэл шинэчилсэн найруулгын хэлбэртэйгээр болгох зүйтэй гэсэн ийм юмыг ажлын хэсэг авч үзсэн байх гэж. 


Тэгээд энэ оруулж байгаа өөрчлөлтүүд нь бол 20.0 гаруй хувь, 30.0-аад хувьтай байна. Тийм учраас энийг бүр мөсөн шинэчлэх шаардлагагүй юм байна гэж сая Ө.Энхтүвшин даргын танилцуулгаас ойлгож байгаа юм. Тэр дотор бас нэмэлт, өөрчлөлт оруулах ёстой, зайлшгүй зүйлүүд үлдсэн байхыг үгүйсгэхгүй. Тийм ээ. Юу юу үлдэв. Гэтэл тэрнээсээ болоод шинэчилсэн найруулга нь зөв юм байна. Ийм юм үлдсэн учраас гээд дайраад орчихоор одоо энэ уг барилгаа нураачихаж байгаа юм биш биз дээ. Энэ чинь муу сайн ч гэсэн одоо бүхэл бүтэн номын хэмжээнд хүрсэн. Энийг чинь хүмүүс бариад яваад ирсэн ийм юм байдаг. 


Тэгээд төрийн нэг том чанар байгаа юм. Уламжлал. Одоо консерватизм гэж ярьдаг. Хүнд суртал юмуудаа. Парламент чинь өөрөө хүнд суртлын байгууллага шүү дээ. Хүнд суртал гэдэг хүнийг чирэгдүүлэх, цаг хугацаа алдах тухай биш ерөөсөө тогтвортой байдлын тухай асуудал. Тогтвортой мөрдөж байсан юм аа нэг парламент гарч ирээд алга болгоод, цоо шинэ юм гаргаж ирээд, ер нь энэ болохгүй байна гээд дахиад л гарч ирээд, ингээд бужигнуулаад байвал энэ парламент ёс чинь тогтохгүй юм биш биз дээ гэдэг нэг ийм үндэслэл байна уу, үгүй юу. Энийг хууль санаачлагчид хэлж өгөөч гэж. Тэр төрийн консерватизм гэдэг юм байх ёстой юу, үгүй юу? Нэгдүгээр асуудал. 


Хоёр дахь асуудал бол би тэр төлөөллийн юм дутуу орхисон байна гээд байгаа юм. Бид энэ Их Хурлын хуульд төлөөллийн юмыг оруулж өгсөн. Үндсэн хуульд УИХ-ын гишүүн нийт ард иргэд улс орны эрх ашгийг баримталж ажиллана гэдэг зарчмыг нэлээн их хэлэлцүүлэг болж байж оруулсан. Энэ бол Их Хурлын гишүүн хүн тухайн тойргоос уяатай байж сонгогчдын захиа даалгавараар ажиллах уу, мандатаас татгалзъя, социализмын үед бол сонгогчдын захиа даалгавар гэж өгөгддөг байсан. Хэрвээ ингэх юм бол мандатын зарчим бол тоталитар тогтолцооны зарчим. 


Яах вэ сонгогч олон түмэнтэйгээ харилцаа холбоотой байх нь хуулиар нээлттэй. Бас энэ хуульд байж байгаа. Хэрэв улс төрийн нам хамаагүй дэвшүүлсэн, парламентын бүлэг хамаагүй, Байнгын хороо хамаагүй, Их Хурлын удирдлага хамаагүй гээд ингээд одоо зөвхөн одоо төлөөлсөн хүн, бид л одоо бүх эрх мэдлийг эдлэх ёстой гээд байх юм бол Их Хурлын танхим гэдэг бол хувиараа бие хүн, хувь хүн амбицаа гарга, улс төр хийх, хувийн амбицаа дээрд үзэх ийм индэр болоод хувирчих. Тэгээд төрийн дархлаа, төрийн чадвар алдагдах ийм юм болж болзошгүй гэдэг ийм агуулга үнэртээд байх шиг санагдаад байгаа юм. Тийм учраас бид шинэ шинэ сайхан зүйлүүд байхыг үгүйсгэхгүй. Газар болгоны дэлхийн 140, 150 орон, зарим нь бүр хачин, парламентгүй орон гэж байхгүй. За яах вэ хаант засагтай орнууд хүртэл одоо формальный, хаан нь томилчихдог ийм сурвалжит хэдэн хүнтэй, парламент гэдэг нэртэй байж л байгаа юм. Ийм газар болгоны туршлагыг ингээд судлаад байхаар газар болгонд авах юм байна. Энийг бүгдийг нь нийлэгжүүлээд сèнтåз хийгээд авахаар холион бантангийн юм болно. Тэгэхээр Монгол бас нэг өөрийн гэсэн замналаар ингээд 20 жил яваад иржээ. Тэгэхээр энийгээ ул мөргүй арилгаад, тэгээд бас нэг цоо шинэ юм руу ингээд гүйгээд орчих гэж байгаа юм биш биз дээ. Өмнө нь тулсан асуудлуудаа, тулсан жагсааж байгаад юу юу үлдэв, юу юун дээр бид гацав, яах ёстой юм бэ гэдгийг нь оруулаад ирэхэд болохгүй гэх зүйл алга. Гэхдээ энэ бол заавал шинэ хуулийн хэрэг байна уу, үгүй юу гэдэг дээр одоо хууль санаачлагчид миний энэ асуултад эргэлзээ тайлж хариулж өгөөчээ гэж хүсмээр байна. 


Ө.Энхтүвшин: - Хэн эхэлж хариулах вэ? Х.Тэмүүжин гишүүн үү? 


Х.Тэмүүжин: - УИХ-ын уламжлалт бүтэц бол эвдэгдэхгүй. Зүгээр УИХ өмнө нь сул хийж байсан, эсвэл огт байхгүй байсан хяналтын чиг үүргүүдээ бэхжүүлэх гэж оролдож байгаа. Хууль тогтоодог байсан уламжлалт хэв маяг, бүтэц бол хуучин парламентэд байдаг жишгээр байгаа учраас тэр бол эвдэгдэхгүй шүү дээ. Энэ дээрээ л УИХ илүү их үр ашигтай ажилладаг болъё. Хурдтай байдаг болъё. Дээр нь нэгэнт парламент юм бол гаргасан хууль, тогтоомжийнхоо хэрэгжилтийг хянадаг байя гэж байгаа юм. Манай УИХ-д хамгийн дутагдалтай байгаа чиг үүрэг бол энэ шүү дээ. Хууль үйлдвэрлээд л байдаг, цаас гаргаад байдаг. Шийдвэр гараад байдаг. Гэхдээ шийдвэрүүд нь хэрэгжиж байгаа эсэх нь мэдэгддэггүй. Хуулиуд нь үр ашигтай байгаад анзаарагддаггүй. Тэгээд зүгээр хоосон юманд даатгаад орхидог. Араас нь өөрсдөө хэзээ ч явж байгаагүй. Тэрнийхээ тухай мэдээллийг буцааж татаж авах эрх мэдэл нь бас сул. Энийгээ л сайжруулъя гэсэн үүднээс нэмэлт эрх мэдлүүдээ олж авах гэж байгаа юм. 


Төлөөллийн тухай, мэдээжийн хэрэг Үндсэн хууль дээр байгаа төлөөллийн заалт, тэр бол ерөнхий заалт шүү дээ. Энэ заалт институтцийнхээ хувьд, процессынхоо хувьд, эрх мэдлийнхээ хувьд УИХ дээр яаж хэрэгждэг юм бэ гэдэг нь тодорхойгүй байгаа байхгүй юу. Жишээ нь та бүхэн бүгдээрээ анзаарч байгаа байх. УИХ-ын гишүүн сонгогдчихоод тангараг өргөөгүй гэдэг үндэслэлээр бүрэн эрх нь хэрэгжихгүй зогсоод яваад байгаа шүү дээ. Гэтэл бусад улс оронд чинь парламентын гишүүн мандатаа олж авах алдах нь сонгуулийн хуулиар зохицуулагдана гэсэн заалт байгаа шүү дээ. Манайд бол тангараг өргөснөөр гэж байгаа юм. Тэгэхээр гишүүний бүрэн эрх, хууль тогтоох бүрэн эрх хоёр нь манайд салаагүй байгаа ийм нөхцөлд нөгөө төлөөллийн чинь зарчим эвдэгдээд байгаа байхгүй юу. Тэгэхээр энийгээ яаж бэхжүүлж, хамгаалж өгөх юм. Мандатын зарчим нь хаанаа байх юм. Яг үндсэндээ УИХ-ын гишүүд дээр хориглогдох зүйлүүд дээр ч гэсэн зохицуулалт нь нарийн гарч чадаагүй л байгаа шүү дээ. УИХ-ын гишүүний эрх мэдэл мандатынхаа хүрээн дотор байх болохоос биш мандатаасаа хальж болохгүй шүү дээ. Эсвэл мандаттайгаа зөрчилдөх чиг үүргийг бас хүлээж авч болохгүй гэдэг энэ зохицуулалтуудыг хийж өгөөгүйгээс болоод яг үндсэндээ 76 Засаг дарга шиг л аашилж байгаа биз дээ. 76 тэрбум төгрөг татаад л. Иймэрхүү зохицуулалтуудаа бид бас хийж өгөх л хэрэгтэй шүү дээ. Тэгэхгүй бол энэ УИХ-ын чинь нэр хүнд шавар шавхайтай холилдоод дууслаа шүү дээ.  Үндсэндээ УИХ-ын менежментыг илүү сайжруулах гэж оролдож байгаа юм. 


Ө.Энхтүвшин: - Асуулт явж байгаа. Сая Д.Лүндээжанцан гишүүн асуулт асуусан. Нэгдүгээрт нь, тэрийг бодсон. Энэ УИХ-ын тухай хууль, дэгийн тухай хууль бол энэ ойрхон ойрхон олон удаа өөрчлөгдсөн, салж нийлсэн ийм хууль юм билээ. Парламент бүхэн энийгээ боловсронгуй болгоод ингээд ирсэн юм билээ. Тэгээд хамгийн сүүлд гэхэд 2006 онд энэ УИХ-ын тухай хуулийг чинь өөрийг нь шинэчилсэн найруулга гээд хийсэн юм билээ л дээ. 2006 онд шинэчилсэн найруулга хийчихээд тэгээд одоо ахиад л, 2 жилийн дараа ахиад УИХ-ын тухай хуулийн шинэчилсэн найруулга гээд ингээд явах нь, бас Их Хурлын дарга тэрийг тооцож шийдвэрээ гаргасан болов уу гэж нэгдүгээрт бодож байгаа юм. 


Хоёрдугаарт нь, энэ өнгөрсөн хугацаанд, 2006 оноос хойш энэ хуулийг мөрдөөд эхэлснээс хойш Байнгын хороо УИХ-ын үйл ажиллагаа явуулахад тодорхой хэмжээгээр бэрхшээл учруулаад байгаа. Тодорхой зохицуулалт өгүүлэгдээд байгаа. Тийм л асуудлуудыг эхний ээлжинд ерөөсөө тусгая, оруулчихъя. Том шинэчлэлийн юмыг бол, тэрийгээ жичдээ бас УИХ-ын дарга захирамжаа гаргаад хийнэ биз дээ гэж ингэж бодсон юм. Тийм учраас одоо жишээ нь ямар өөрчлөлтүүд байх вэ гэхээр 2008 оны 7 сард УИХ-ын сонгууль явчихаад байдаг, гэтэл УИХ-ын гишүүд нь тангарагаа өргөдөггүй, бүрэн эрхээ хэрэгжүүлж болдоггүй ингээд сар илүү болдог. Жишээ нь ийм ийм зүйлүүдийг энэ дотор зохицуулаад өгсөн юм. Чуулган нээгдээд, тэр нээгдмэгц УИХ-ын гишүүд тангарагаа заавал, тэр эхний өдрийн хуралдаан дээр тангарагаа шууд өргөнө. Тэгээд тангараг өргөснөөр нь УИХ-ын гишүүний бүрэн эрх хэрэгжээд ингээд явна гэх мэтээр энэ юмнуудыг нэлээн тодорхой болгоод, тэр тогтоол батлагдсанаар биш, одоогийн хуульд тогтоол батлагдсанаар гэж байгаа юм л даа. Одоо энэ найруулга дээр, энэ нэмэлт, өөрчлөлт дээр шууд УИХ-ын гишүүн тангараг өргөснөөр бүрэн эрх хэрэгжинэ гээд ингээд жишээлэх юм бол тэр Үндсэн хуульд байгаа ч гэсэн нөгөө хууль дээрээ бас арай өөрөөр бичигдсэн тийм тийм зохицуулалтыг хийгээд ингээд явсан юм. 


Ц.Нямдорж гишүүн. 


Ц.Нямдорж: - УИХ сул дорой байгаа гэсэн дүгнэлтийг л Х.Тэмүүжин олон удаа яриад л, би гоё болгох гэж байна л гээд яриад байгаа л даа. Энэ ямар баримт фактад тулгуурлаж энэ дүгнэлтийг хийгээд байна вэ? нэг. 


Хоёрдугаарт, энэ хяналтын эрхээ хэрэгжүүлж чадахгүй байгаагаас бүх юм болохгүй байна. Мөрдөн шалгах ажиллагаа явуулдаг эрхтэй болмоор байна. Энийгээ алдах ийм юм би санаачилна гээд л түрүүн ярьж байхыг нь би телевизээр сонссон. Их Хурлыг ер нь юу гэж ойлгоод байгаа юм бэ? Х.Тэмүүжин гишүүн ээ. Мөрдөн шалгах ажиллагаа эрх өгөөд энийг чинь явуулах юм бол надад юу харагдаж байна вэ гэхээр энэ Их Хурлыг хууль тогтоох төлөөллийн байгууллага биш цэвэр дарангуйлагч болгох хувиргаад, хуучин ардын хяналтын хороог Их Хурлын далд нэрээр гаргаж ирж байж энэ нийгмийн нугаслах юм хийх оролдлого хийх гээд байгаа чинь надад харагдаад байгаа байхгүй юу. Хэнд захирагддаггүй дураараа хаа хүссэн болгоноо шалгаж заазуурдаж байдаг. Тэгээд заазуурдах мөртлөө зөв заазуурдсан дүр эсгэж байгаад хувийнхаа далд шунаг сонирхлыг гүйцэлдүүлээд салдаг ийм юм хийх гэж л оролдоод байгаа юм л надад харагдаад байгаа шүү дээ, чиний хийж байгаа энэ бүх юмнаас чинь. 


Хуучин Их Хурлын Ч.Сайханбилэг гишүүн нарын санаачилсан хуулиар бол бүх газар Их Хурлын ажлын хэсэг шалгалт хийж болохоор хуулийн заалттай байсан юм. Тэрийг 2006 онд өөрчлөхдөө юу гэж өөрчилсөн юм гэхээр зөвхөн яам, агентлаг, аймаг, нийслэлийн Засаг даргын Тамгын газар, Их Хурлаас байгуулсан байгууллагаар шалгалт дуусна, Их Хурлын шалгалт. Ингэж хязгаар хийж өгөхгүй бол дурын хувийн өмчийн компани дээр давхиж очоод Их Хурлын гишүүд баахан айлгаж сүрдүүлж байгаад эцэст бараа, материал шахаад дуусдаг ийм процесс болох юм байна. Хувийн өмчийн банк дээр баахан шалгалт хийж байгаад сүүлд нь далдуур, тойруугаар өөрийнхөө хувийн компанид зээл олгуулаад дуусдаг ийм механизм болж хувирах юм байна гэдэг дүгнэлт хийж байгаад л энэ шалгалт хийх эрхийг нь хязгаарласан хэрэг шүү дээ. Одоо энийг дахиад хязгааргүй болгох гэж оролдоод байна. Энийгээ юу гэж үзэж байгаа юм бэ? 


Эцсийн эцэст би юу асуух гээд байна вэ гэхээр энэ засаглал хуваах онолд суурилж батлагдсан Үндсэн хуулийг энэ дундаас татгалзсан Их Хурал гээч төлөөллийн байгууллын дарангуйллын бий болгосон ийм юм руу явуулах гээд байгаа юм биш үү. Би энэ Их Хурлыг явцын дунд арай гайгүй юм өдрөөс өдөрт бий болох болов уу гэж дотроо 20 жил горьдож дотор нь сууж байгаа байхгүй юу. Байдал чинь шуналд хязгааргүй гэдгээр л явж байна шүү. Хязгааргүй. 


Хамтарсан засаг яах вэ дээ, намдаа нэг алгадуулна, Байнгын хороонд нэг алгадуулна, Их Хуралд нэг алгадуулна, хамтраад засаг байгуулж байгаа Засгийн газрын гишүүд бие биенээ нэг тэндээ татаж чангааж хянахыг оролдоно. Хамгийн аюултай юм чинь наад талдаа хамтрах нэртэй. Энэ хамтарсан Их Хурал гэдэг юм чинь хамгийн муухай аюултай юм байдаг юм байна шүү надад сүүлийн үед бодогдоод байна шүү. Би энэ Их Хурлыг хамтарсан Их Хурал гэж ойлгож байгаа. Нэг мэдэхэд л шийдвэр гараад явчихсан байдаг. Зогсоох ямар ч хөшүүрэг байхгүй. Ийм л юм болчихоод байна шүү дээ. Ийм болж яваа юмыг бүр ташуур өгөөд бүхнийг хянадаг. Хуучин прокурорын ерөнхий хяналт, ардын хяналтын хорооны хяналт, энэ бүх юмыг нэгтгэсэн нэг ийм аймшигтай амьтан гаргаж ирэх гээд байгаа юм биш үү энэ төсөл чинь. Надад бол ингэж харагдаж байна. Надад бол яг ингэж харагдаж байна. Би тэр ерөнхий хяналт гэдгийг чинь мэднэ. Ардын хяналт гэдгийг чинь мэднэ. Тэрийг яаж ажлаа хийдэг байсныг мэднэ. Одоо Их Хурлыг яг тийм болгох гэж байна шүү дээ. Шууд нэг ажлын хэсэг байгуулаад аваачаад сэлэм эргүүлээд. Тэрэнд торох юм байхгүй. Ийм л юм хийх гээд байна шүү дээ. Ингэж бодогдохгүй байна уу? Засаглал хуваах онолоос ухрах алхам болж байна гэж өөрт чинь бодогдохгүй байна уу? Одоо шүүхийг хянадаг болж эхлэх гэж байна. Прокурорыг оролдож эхэлж байна. Авлигатай тэмцэх газрыг өөрсдөө бичиг өгчихөөд хүн шалгуулаад захиалга өгөөд сууж байна Их Хурлын гишүүд. Энийг чинь юу гэж үзэх юм. Их Хурлын гишүүний нэрээр түрий барьж хууль хяналтын байгууллагын тоосноос Их Хурлын гишүүд хол явах ёстой байтал одоо шалгадаг, хянадаг, дүгнэдэг, бичиг өгөөд тэр улс төрийн зорилготой бичгийнх нь дагуу хуулийн байгууллага ажиллахгүй бол удирдлагыг нь авчирч загнадаг болж байна. Энийг чинь юу гэж үзэх юм. Энэ ардчилалд аюул тулгарч байна шүү. Энийг толгойлж яваа хүний нэг чинь чи өөрөө болж хувирч байна шүү. Энийгээ чи мэдэхгүй байна шүү. 


Х.Тэмүүжин: - Хүн өөрөө мэддэг хийдэг зүйлээрээ л хардаг байх л даа бодвол. Магадгүй өөрөө айлгаж сүрдүүлдэг, хувийнхаа асуудлыг шийддэг болохоор тийм болчих байх гэж бодож байж магадгүй л дээ. 


Өө тийм. Та насанд хүрсэн нохой байх л даа. Би гөлөг байж болно. 


Ө.Энхтүвшин: - Тэгж ярихгүй шүү. Асуултад тодорхой хариул. Бие биенээ тэгж дайрч элдэв үгээр хэлэхгүй шүү. 


Х.Тэмүүжин: - Тийшээгээ хандаж хэлээч. 


Ө.Энхтүвшин: - Аль алинд нь хэлж байна. Хоёуланд нь. 


Х.Тэмүүжин: - Би үгээ хэлчихье л дээ. Тань шиг даруулгагүй том толгойлсон сайдуудыг хянахын тулд УИХ-д ийм эрх мэдэл хэрэгтэй байхгүй юу. Ойлгож байна уу. Таныг дарах биш хянахын тулд. Ажлаа хийдэггүй. Наад хуулийн байгууллага чинь болохгүй байна гэж хэлэхээр өөдөөс чи хэн юм бэ гээд сууж байдаг. Нэг гуяараа УИХ-ын гишүүний сандалд сандайлдчихаад, нөгөө гуяараа сайдын сандалд сандайлдчихаад тэгээд сууж байдаг ийм том толгойтой сайдуудыг хянахын тулд УИХ-д ийм эрх мэдэл хэрэгтэй байхгүй юу. Ойлгож байна уу. 


Ө.Энхтүвшин: - Ц.Нямдорж гишүүн чимээгүй. Хариултаа өгье. 


Х.Тэмүүжин: - Бусад улсын парламент байж л байна. Германд эрх мэдэл хуваарилалтаараа манайхаас хамаагүй илүү. Гишүүн нь сайд болдоггүй л газар за юу. Тэнд ийм эрх мэдэл байж л байна. Эрх мэдэл хуваарилах зарчим нь хил даваад гарчихсан гэж хэлэхгүй л байгаа байхгүй юу. 


Сонирхлын зөрчилтэй биш за. Сайдынхаа ажлыг хийдэг хүн нь гишүүнийхээ сандал дээрээс ингэж донгосдоггүй юм за. Хил хязгаар нь байдаг юм. Сайд бол сайд шиг, гишүүн бол гишүүн шиг байдаг юм за юу. Тэрнээс биш энд ирж гишүүнийхээ эрхийг эдэлж нүүрээ халхалчихаад тэнд очиж дарамталдаггүй юм за. Өөрөө яаж байгаа. 


Ө.Энхтүвшин: - Хариулт дууслаа. Д.Очирбат гишүүн. 


Х.Тэмүүжин: - Би хариулаагүй байна. Үндсэндээ УИХ дээр шүүх, эрх мэдлийн байгууллагыг хянадаг юм уу, шүүх болж байгаа хэллэг биш шүү дээ. Шүүх бол тусгаарласан маргааныг шийдээд шийдвэр гаргадаг байхад УИХ тусгайлсан маргаан дээр шийдвэр гаргадаггүй. Баталсан хууль нь тэнд хэрэгжиж байна уу, үгүй юу гэдгийг хянадаг тийм схем шүү дээ. Гол нь Засгийн газар түүний агентлагуудыг хянадаг. Шүүх рүү очих ч үгүй. 


Ө.Энхтүвшин: - Х.Тэмүүжин гишүүн болсон уу? Д.Очирбат гишүүн. 


Х.Тэмүүжин: - Тэгээд бусад УИХ-ын гишүүдийн өргөн барьсан хуулиудын үзэл баримтлалууд бол энэ шинэчилсэн найруулга дээр бүгдээрээ туссан байгаа л даа. Зүгээр юугаар ялгаатай юм бэ гэхээр хяналтын эрх мэдлийг нь сайжруулах чиглэлээр гишүүний эрх зүйн баталгаа болон хамгаалал, мөн мандатынх нь хүрээ хязгаарыг тогтоох чиглэлээр илүү их өргөн юм орсон юм. Тэр дээрээ л маргаан байгаад байгаа юм. Энэ бол түр хороо шүү дээ. Байцаан шийтгэх нь, энэ бол түр хороо шүү дээ. Жишээ нь, уул уурхайн мөнгө чинь орж ирээд, ганц Монголын олигарх компаниуд биш гадны үндэстэн дамнасан компаниуд орж ирчихээд тэр их мөнгөөрөө улс төрчдийг хахуульдаад Монголын төр засгийг өөр чиглэл рүү явуулж байгаа нөхцөлд парламент ард түмний төлөөллийн байгууллага юм бол нээлттэй сонсгол ч юм уу, иргэдэд хүрэх механизмынхаа дагуу хяналт явуулдаг эрх мэдэлтэй байх тухай л ярьж байгаа шүү дээ. Тэгэхгүй бол бүх юм ханцуй дотроо наймаалцаад, Монголын баялаг чинь, төрийн эрх мэдэл чинь монгол хүний иргэний эрх ашиг руу биш өөр зүйл рүү урслаа шүү дээ. 


Энэ урсаж байгаа зүйлийг зогсоох ганц эрх мэдэл чинь хууль хяналтын байгууллагаас чинь гадна парламентэд байгаа энэ хяналтын эрх мэдэл шүү дээ. Энийгээ л олж ав л даа. Олж авахгүй бол, нээлттэй болгохгүй бол одоо хэн хаана юу хийгээд байгаа юм. Төмөр замаас авахуулаад олон асуудал гараад ирлээ шүү дээ. Цаана нь байгаа Оросынх юм уу, Хятадын сонирхол юм уу. Энэ чинь хэдэн сайд юм уу, бизнес эрхлэгчдийн хэрүүл болоод сонин дээр явж байх ёстой юм уу, эсвэл парламентэд орж ирээд хаанаа юу нь байгаа нь яригдаж байх ёстой юм уу. Энэ эрх мэдлийн тухай ярьж байгаа шүү дээ. 


Та асуултад хариулж чадахгүй л байгаа биз дээ. Өөдөөс том дуугарч байгаа сайдтай л байгаа биз дээ. 


Ө.Энхтүвшин: - Х.Тэмүүжин гишүүн, Ц.Нямдорж гишүүн хоёр одоо болно. Та хоёр одоо боль. 


Х.Тэмүүжин: - Энэ төр засаг чинь болоод байна гэж бодож байгаа бол ард түмэн болж байна гэж бодохгүй байгаа шүү. 


Ө.Энхтүвшин: - Н.Энхболд гишүүн. 


Н.Энхболд: - Яагаад заавал, одоо энэ нэмэлт, өөрчлөлтүүд дотор, Х.Тэмүүжин гишүүн ээ, Ч.Сайханбилэг гишүүн ээ. Санаачилсан улсууд. Нэмэлт, өөрчлөлт дотор энэ шинээр бий болгоё гээд зүйлүүд чинь орж болохгүй гэж яагаад үзээд байгаа юм бэ? Нэгдүгээрт тэрийг сонирхмоор байна. 


Хоёрт, яригдаж байгаа олон юмнууд чинь их давхцаад байгаа юм байна шүү дээ. Тийм ээ. Зорилгууд. Адилхан л тийшээ явж байна. Яагаад заавал шинээр нь явуулна, нэмэлт өөрчлөлтөөр явахгүй гээд байгаа зарчмын, бүр хүнд ойлгогдохоор ялгаа нь юу байгаа юм. Мандатын эрх гээд л яриад байна. Нэмэлт, өөрчлөлтийн юм дотор байж байгаа шүү дээ. Мандатынх нь тухай асуудал байж л байгаа. Одоо энэ явж байгаа юм дотор хүртэл байгаа. Яагаад заавал шинээр явуулаад байна. 


Би бол зүгээр нэг юм нь дээр эргэлзэж байна. Энэ эрх мэдлийн хуваарилалтын асуудалтай холбоотой юм л даа. Үндсэн хуулиар заасан. Одоо болтол тэр нь яваад ирсэн. Ерөнхийдөө жигдрэх тийшээ явж байгаа ийм процесс байж байгаа. Шүүх засаглал тусдаа, шалгаж хянадаг нь тусдаа. Энэ дотроос ялангуяа парламент дээр мөрддөг, шалгадаг ийм эрх аваад ирэхээр нөгөө Үндсэн хууль маань хаана очих вэ? Эсвэл Үндсэн хуульд хүрэх үү? Тэгж байж энэ мөрддөг, шалгадаг, энэ цагдаа, прокурорын хяналт шиг үйл ажиллагаа явуулдаг эрхтэй болж авах уу? Би бас яагаад энэнээс болгоомжлоод байгаа юм бэ гэхээр одоо ийм хуульгүй байхад одоогийн мөрдөж байгаа хуулийн хүрээнд хүртэл УИХ-аас баахан ажлын хэсгүүд байгуулчихаад, нарийн яривал, асуудал энэ дээрээ тулж байгаа бол нэг хүний санаачлагаар, хоёр хүний санаачлагаар, хэсэг хүний санаачлагаар, Байнгын хорооны санаачлагаар ажлын хэсэг гэж юм байгуулчихаад Засгийн газрын ажилтай хутгалдаад, очоод компани дээр шалгалт хийгээд, энд тэнд очоод дарамт үзүүлээд байгаа юмнууд гараад байгаа байхгүй юу. 


Би одоо Д.Дэмбэрэл даргад олон удаа хэлж байгаа. Ажлын хэсгийг зөвхөн Их Хурлын даргын захирамжаар байгуулдаг болъё. Тийм журам руу шилжье. Тэгэхгүй бол хэдэн хүн нийлүүлээд нэг ажлын хэсэг гаргаад л, нэг газар очоод л, цаана нь чухам ямар зорилготой байдаг юм, тэрийг би яг тэр хүмүүсийн дотор нь, тэр ажлын хэсгүүдийн санаачлагын дотор нь ороогүй болохоор мэдэхгүй байна л даа. Тэгэхдээ энэ бол өнөөдөр үнэхээр их саад болж байгаа зүйлийн нэг. Манайд энэ хууль буруу байхаасаа гадна, байгаа хуулиуд зарим тохиолдолд буруу үйлчлээд, эсвэл буруу хэрэглээд байгаагаас гадна үнэхээр манай улс төрд субъектив хүчин зүйлүүд маш их байгаа. Энэ чинь энийг зохицуулж чадах юм уу? Асуудал тэндээ л байна шүү дээ. Үндсэн хуультай яаж зөрчилдөх юм. 


Бид чинь одоо болтол, ажлын хэсгээ байгуулахдаа хүртэл болгоомжтой хандаж ирж, Их Хурал бол арай өөр үүрэг функцтэй гэж бодож ирсэн улсууд. Одоо яагаад гишүүд маань ерөөсөө мөрддөг, шалгадаг, цагдаа, тагнуул, прокурор шиг юм болъё гээд явчихав. Энэ асуултуудад нэг хариулт өгөөч. Эцэст нь ажлын хэсгийн даргаас нэг асуулт байна. Ажлын хэсгийнхэн олгогдсон эрхийн хүрээнд л асуудлаа танилцуул л даа Ө.Энхтүвшин дарга аа. Тийм ээ. Нэмэлт, өөрчлөлтийн тухай асуудал ярьсан бол тэрийгээ л ярь л даа. Тэгээд цоо шинэ концепцийн өөрчлөлттэй, мөрддөг шалгадаг, өмнөх эрх мэдлийн хуваарилалттай тодорхой хэмжээгээр зөрчилдөж байгаа ийм зүйлүүд ороод ирвэл энэ чинь танай ажлын хэсгийн ярьж байх зүйл биш шүү дээ. Тэр тусдаа хуулиа яриад л явна биз дээ. Ёстой тэр дээр нь Их Хурлын дарга ерөөсөө манай энэ юм болохгүй байгаа юм байна. Тийм учраас бүхэлд нь юм аа өөрчилье гэсэн энэ хүрээндээ л ажиллая л даа. 


Ө.Энхтүвшин: - Н.Энхболд гишүүний хэлсэн үнэн л дээ. Одоо УИХ-ын гишүүн дангаараа юм уу, эсвэл ажлын хэсэг гэж очоод хяналтынх нь хүрээ хязгаар нь харагддаггүй. Дуртай юм руугаа орчих гээд байдаг. Тэгээд дуртай юм руугаа ордог болонгуут Ц.Нямдорж гишүүний хэлдгээр хувийнхаа юмыг хавчуулах гээд байдаг. Иймэрхүү түр хороо хяналтын механизмуудаа сайжруулаад ирэхээр энэ чинь өөрөө хязгаартай болж эхэлж байгаа байхгүй юу. УИХ-ын гишүүдийн хувьд, УИХ-ын хувьд хяналт өөрөө ямар хүрээ хязгаар дотор байх юм. Ямар коридороор явах юм, юуг хянах юм гэдэг өөрийг нь хязгаарлаад өгч байгаа юм, нэг талаасаа. 


Сая Хүний эрхийн дэд хороон дээр жишээ нь хүний эрхийн зөрчилтэй холбоотой сонсгол хийхэд л мэдээллээ өгөхгүй байгаа шүү дээ. Засгийн газрын харъяа байгууллагууд нь. Өгөхгүй байгаа. Би өөрөө тэр мэдүүллүүдийг авч байсан хүний хувьд араас нь нэхэл дагал болоод өгөхгүй байгаа шүү дээ. Өгөхгүйгээсээ гадна дуудагдсан хүмүүс нь зарим ирэхгүй байгаа биз дээ. Харж байгаа биз дээ. 


Хүний эрхийн хяналтыг тавих ёстой юм бол, Монгол Улсад хүний эрх хэрэгжих ёстой юм бол, хууль хэрэгжих ёстой юм бол. Тэгээд үнэхээр энэ дээр нэг юмыг бодох ёстой байхгүй юу. Их Хурал бол ял шийтгэл өгдөг байгууллага биш. Их Хурал бол асуудлыг эцэслэн шийдэж тухайн хүний хувь заяатай холбоотой асуудлыг шийддэг байгууллага биш. Их Хурал тухайн асуудал дээр өөрийнх нь хууль тогтоомж ямар байгаа юм бэ. Эрх зүйн орчин нь сайжрах юм уу, эсвэл төсөв мөнгө нь хүрэлцэж байгаа юм уу, бодлого ямар байх юм бэ гэдгийг тодорхойлдог байгууллага. Энэ эрх хэмжээ дотроо ажиллана шүү дээ. Энэ эрх хэмжээнээс халихгүй. Энэ эрх хэмжээн дотроо мэдээллээ авдаг хяналтын эрх мэдэл нь байх ёстой байхгүй юу. Энэ хүрээнд л ярьж байгаа болохоос нөгөө эрх мэдэл хуваарилах зарчмаа даваад гарах тухай асуудал байхгүй. УИХ-ын дээр шүүхийг дууддаг тухай ойлголт бүр байхгүй. Цагдаагийн байгууллага чинь яагаад хяналтгүй байгаа юм. Яагаад Засгийн газрууд чинь, Засгийн газрын агентлагууд чинь хуулийн хэрэгжилт. Одоо жишээ нь сонсголоор гаалийн байгууллагад асуудал авч хэлэлцэх л ёстой гэж үзэж байгаа шүү дээ. Энийг дагаад ажлын хэсэг гэдэг чинь болохоор яг үнэндээ техник ажил хийдэг л бүтэц зохион байгуулалт шүү дээ. Тэрнээс биш УИХ-ын тодорхой эрх мэдлийг хэрэгжүүлдэг механизм биш байхгүй юу. 


Тийм учраас УИХ эрх мэдлээ хэрэгжүүлэх гэж байгаа бол байнга юм уу, дэд хороо, түр хороотой л байх ёстой. Энэ шугамаар л хэрэгжүүлдэг байх ёстой. Одоо цаашид ажлын хэсгийн шугамаар эрх мэдлээ хэрэгжүүлдэг биш харин зүгээр техник асуудлаа шийддэг болох ёстой байхгүй юу. Тэр үүднээсээ энэ дээр чинь өөрийнхөө институтцийг бэхжүүлэх чиглэлээр яагаад ийм зохион байгуулалтад орж болохгүй гэж. Бусад улсын парламент байж байна шүү дээ. Биднийг дагаад байдаг. Германд хамгийн түрүүнд байгуулагддаг хоёр байнгын хороо нь өргөдлийн болон байцаан шийтгэх түр хороо шүү. 


Н.Энхболд: - Яагаад өөрчлөлт шинэчлэлтийн юм дотор наадах чинь орж болохгүй заавал шинэчилсэн найруулга байж орно гээд. Болохгүй шалтгаан нь ийм учраас болохгүй байна гээд хэлчих л дээ. 


Н.Батбаяр: - Хуулиараа нэмэлт, өөрчлөлтийн тухай асуудал байх юм бол тэр хүрээг хөнддөг өөр ямар ч асуудлыг нэмж оруулж болдоггүй учраас өргөн дэлгэр байхын тулд шинэчилсэн найруулга гэж хэлж байгаа байхгүй юу даа. Та Их Хурлын орлогч дарга хүн тийм үү. Өчнөөн жил Их Хуралд суучихаад энийгээ эрх биш мэддэг юм байгаа биз дээ. 


Н.Энхболд: - Х.Тэмүүжин гишүүнээс асууж байна. Болохгүй шалтгаан нь юу байгаа юм? Болохгүй гэвэл шинэчилсэн рүү л явна шүү дээ. Болно гэвэл энэ дотроо оруулаад явъя. 


Х.Тэмүүжин: - Нэмэлт, өөрчлөлт дээр энэ энийг орно гээд хязгаарлаж байгаа шүү дээ. Саяны ярьсан бүх юм чинь нэмэлт, өөрчлөлтөөр ороогүй. Ц.Нямдорж дарга аа, тэр мандатын эрх чинь ороогүй. Яагаад гэвэл гишүүний эрх зүйн байдлын тухай хууль тусдаа гараагүй. Гишүүний эрх зүйн байдал дээр нэмж юм суулгаагүй байхгүй юу. Ороогүй. 


Хяналтын чиг үүргүүд чинь нэмэлт, өөрчлөлтөөр хамрагдахгүй, яригдахгүй. Хэлэлцэгдэж байгаа өргөн барьсан хүрээнд гэхээр хэлэлцэх хүрээ чинь хязгаарлагдчихаад байгаа байхгүй юу. Шинэчилсэн найруулгаар болохоор хэлэлцэх хүрээ өөрөө өргөн шүү дээ. Энэ чинь том том концепцийн асуудал учраас энэ асуудал чинь өөрөө нэмэлт, өөрчлөлтийн түвшинд яригдахгүй гээд нэмэлт, өөрчлөлт гэдэг үг чинь энэ саяны яриануудыг хязгаарлах үндэслэл болчихоод байгаа шүү дээ. 


Н.Энхболд: - Концепцийн зөрчилтэй юм биш бол орж болно. Концепцийн зөрчилтэй байгаа бол тэр хуулийг тэртээ тэргүй тусдаа ярих ёстой. Тийм ээ. Нэмэлт өөрчлөлт дотор тэр дотроос орох юмнууд болж байгаа бол оруулаад явахад ерөөсөө саад юм алга. Тийм учраас би Ө.Энхтүвшин даргаас хамгийн сүүлд асуусан нь тэр л дээ. Яг Их Хурлын даргаас өгсөн тэр хэмжээндээ л яръя л даа. 


Н.Энхболд: - Одоо байна шүү дээ миний ойлгож байгаагаар хоёр хуулийн төсөл ярьж байна шүү дээ. Тийм үү. Ө.Энхтүвшин гишүүний санаачилсан хуулийн төсөл, Х.Тэмүүжингийн санаачилсан хуулийн төсөл. Би энэ Байнгын хорооны гишүүн биш л дээ. Над руу утасдсан байна лээ. Таны өргөн барьсан хуулийг өнөөдөр багцаар нь хэлэлцэх гэж байгаа юм гэж. Тийм үү. Тэгэхээр би гайхаад байгаа байхгүй юу даа. Ганцхан Ө.Энхтүвшингийнх яригдаж байгаа бол би суугаад яах вэ дээ, явъя л даа. Тийм биз дээ. Дангаараа Хувьсгалт нам шийдье гэж байгаа бол бас болъё л доо. 


Ө.Энхтүвшин: - Дараа нь гуравдугаар асуудал гээд байж байна шүү дээ, таных. Санал хэлэх гишүүн. Ч.Сайханбилэг гишүүн. Н.Батбаяр гишүүн. 


Н.Батбаяр: - Тэгэхээр ийм л дээ. Өнөөдөр ингээд Их Хурлын тухай хуулиудыг олон гишүүд янз янзын шугамаар багцлаад ярих гэж байгаа гэж ойлгоод асууж байна л даа. Яг асуудал нь үндсэндээ Хувьсгалт намынхан нэг талдаа, Ардчилсан нам нөгөө талдаа маягтай болчихоод, тэгээд бүгдээрээ хөвөн дотор чулуу хийчихээд бие бие рүүгээ шидээд байна л даа. Ингэж хоёрын хооронд муур хулгана болж яах юм бэ. Асуудлаа тодорхой болгоод яръя л даа. Эцсийн дүндээ бид шийдэхгүй бол өөр хэн ч шийдэхгүй шүү дээ, Монголд байгаа проблемыг. Их Хурлын гишүүд нь шүүмжлээд суугаад байх юм бол энэ Монголын амьдрал яаж сайжрах юм бэ. Их Хурлын гишүүд нь асуудлаа шийддэг л байя л даа. Тэгээд шийдэхдээ яах вэ Үндсэн хуулийн дагуу олонхиороо асуудлаа шийдээд явдаг ёстой байхгүй юу. Тэгээд л яваг л даа. Өөр яах юм. 


Тэгээд би энийг гайхаад байгаа юм. Одоо миний өргөн барьсан хуулийн төслийг болохоор Д.Лүндээжанцан даргад өргөн барьсан хуулийн төсөл байгаа юм. Одоогоос бараг 2 жилийн өмнө. Өнөөдөр чинь 2010 он гарчихаад байна. Энэ хуулийг 2008 оны 5 сарын 20-нд өргөн барьсан юм. Тэгээд ямар хуулийг нь ингээд шууд 7 хоногтоо хэлэлцдэг, ямар хуулийг нь 2 жилийн дараа хэлэлцдэг юм бэ? Энийг ямар хуулиар зохицуулсан байна гэж асуух гэж байгаа юм. Явсаар байгаад өнөөдөр ярьж байгаа асуудал дотор миний тэр өргөн барьсан санал чинь хамгийн гол нь байгаа шүү дээ. 


Би бол 2008 оны сонгуулийн өмнө энэ хуулийг өргөн барихдаа энэ ардчилал бол ардчилал байх ёстой. Цөөнхөө хүндэтгээд олонхиороо шийддэг байх ёстой. Тэр утгаараа гэх юм бол энэ завсарлага авдаг асуудлыг нэг мөр болгоё. Талцаад байхын оронд шууд сонгуулийн маргаашнаас хэлэлцдэг болъё гэж тийм ээ, ингээд аваад хаячихъя гэсэн саналыг дэвшүүлсэн байхгүй юу даа. Тэгээд одоо хүртэл хэлэлцэхгүй одоо ярьж байгаа байхгүй юу даа. Энэ ямар учиртай юм бэ гэдгийг би тэр үеийн Их Хурлын дарга байсан Д.Лүндээжанцан даргаас одоогийн Ө.Энхтүвшин дарга хоёроос надад тайлбар өгөөчээ гэж асуух гэсэн юм. Нэгдүгээр асуудал. 


Хоёрдугаар асуудал нь одоо та нарын өргөн барьсан. Ц.Нямдорж тухайн үед надад хариугаа хэлсэн юм л даа. Тэрийг одоо олны өмнө хэлээд яах юм бэ дээ. Тэгэхээр хоёр дахь асуудал нь ийм асуудал байна л даа. Энэ дэгийн тухай хууль, Их Хурлын тухай хууль хоёрт нэг гол асуудал бол бид аливаа асуудлыг ингээд хэлэлцэж гаргахдаа маш сайн усыг нь шүүж байж гаргах ёстой байхгүй юу даа. Тунгааж байж. Тэгдэг байхын тулд хэлэлцүүлгийг их бодитой болгох хэрэгтэй байна. Гэтэл өнөөдөр манай хэлэлцүүлэг юу болж байна вэ гэхээр нэг нь асуудаг, нөгөөдөх нь хариулдаг болчихоод байгаа байхгүй юу. Мэтгэлцээн болж өгөхгүй болж өгөөд байгаа байхгүй юу даа. Тэгэхээр мэтгэлцээн болгодог тогтолцоо, хуулийн зохицуулалтыг хуульдаа тусгаж өгсөн үү. Өгсөн бол ямар хэлбэрээр тусгаж өгсөн бэ гэдэг хоёр дахь асуудал байна. Баярлалаа. 


Ө.Энхтүвшин: - Нэгдүгээр асуудал. Д.Лүндээжанцан гишүүн. 


Д.Лүндээжанцан: - Энийг хариулахдаа би их талархалтай байна. Н.Батбаяр гишүүнтэй санал нэг байгаа юм. Энийг одоо Д.Дондог дарга гараад явчихлаа. Байна байна. Энэ Д.Дондог гэдэг хүн бол мэдэх ёстой хүн. Сонгууль дөхсөн байсан. Төрийн байгуулалтын хороон дарга Д.Дондог байсан. Би бол Д.Дондог даргыг хэлэлцүүлэхийг нэлээн шахсан. Дараагаар нь шинэ парламент, шинэ Их Хурал байгуулагдаад, энийг одоо 3 удаа хэлэлцэх гэж оролдсон. Энэ болгон дээр одоо манай Ч.Сайханбилэг дарга завсарлага авсан. Завсарлага авах тухай Н.Батбаяр гишүүний санаачил юу бол завсарлага авахыг хугацаатай болгосон. Ийм зүйл санаачилсан. Энэ дээр нь завсарлага авах тухай асуудлаар завсарлага аваад байгаа байхгүй юу. Ингээд энэ бол 2012 он хүртэл явах шинжтэй болох гээд байгаа юм. Харин одоо би завшаантай нь өнөөдөр нэмэлт, өөрчлөлтийг өргөн барьсан төсөл дотор чинь энэ асуудал орж ирж, шинэчилсэн найруулга дотор ч орж ирж, Нямжавын Батбаяр гишүүний өргөн барьсан төсөл ч байж байна. Энийг нэг тийшээгээ хариу өгөх байх гэж итгэж байна. 


Түрүүн Э.Бат-Үүл гишүүн хэлсэн. Их Хурал гацах эрх байхгүй юм гэж л, бидний гол концепци байгаа шүү дээ. Зарчим. Их Хурал гацах асуудлыг яаралтай шийдэх асуудал дээр гацах эрх байхгүй юм. Ийм учраас энэ хуулийг бид хэлэлцэх ёстой юм. Ухаалаг зөвшилцөл, ойлголцол бол бүлгүүдийн хооронд байх ёстой. Тэр цаашаа явагдана. Нэг нь иш мухаргүй түрий барих, эсвэл нөгөөдөх нь мугуйдлаад 4 жил завсарлага авах. Нэг асуудлаар 4 жил завсарлага авч байгаа байхгүй юу. Энийг чинь одоо ер нь цаашаа явуулах юм уу, үгүй юм уу гэдэг асуудал. 


Н.Батбаяр: - Д.Лүндээжанцан гишүүн ээ, би ингэж асуусан шүү дээ. Аливаа гишүүний өргөн барьсан хуулийн төслийг хэзээ ямар хугацаанд тийм үү, багтаж хэлэлцүүлэх ёстой гэдэг талаар өнөөдрийн мөрдөж байгаа дэгийн хуульд ямар зохицуулалт байгаа вэ гэдгийг нэгдүгээрт асуусан тийм ээ. Нэг. 


Хоёрдугаарт нь, юу гэж асуусан бэ гэхээр танаас асууя гэдэг нь та Их Хурлын дарга байх үед энэ хууль өргөн барьсан юм. Та Их Хурлын дарга байх үедээ өөрөө их хүсэж байсан юм байна л даа. Хэлэлцүүлж өг гэж. Д.Дондог гэж Төрийн байнгын хороон дарга тэрийг хэлэлцүүлээгүй гэж та хэлчихлээ. Энэ чинь одоо тэгээд хүмүүсийн дур сонирхлоос хамаардаг юм уу, үгүй бол хуулиар зохицуулагдаж байх ёстой юм уу? Яагаад гэдгээ бас илэн далангуй ярьчихлаа л даа. Яагаад гэдгийг мэдэж байгаа шүү дээ. 


Д.Лүндээжанцан: - Тэгэхээр байна шүү дээ Д.Дондог дарга бидний хооронд, 5 сарын хэдэн өргөн барилаа. 


Н.Батбаяр: - 5 сарын 20-нд. 


Д.Лүндээжанцан: - 5 сарын 20-нд сонгууль эхэлчихсэн явж байсан. Ингээд болоогүй байхгүй юу. Тэгээд дөнгөж эхлэнгүүт бид завсарлага аваад эхэлсэн. 


Н.Батбаяр: - Үгүй үгүй, үгүй шүү. 2008 онд та дарга байх үедээ, түрүүчийн сонгуулийн үед хэлэлцүүлэх гээд та энийг хэлэлцүүлээгүй. Тэр үед хэлэлцүүлэх асуудлыг. Одоо Ц.Нямдорж хариулъя гэж байна. Ц.Нямдорж хариулсан нь дээр байх, тийм үү? 


Д.Лүндээжанцан: - Ц.Нямдорж...


Н.Батбаяр: - Ц.Нямдорж тэр үед бүлгийн дарга байсан юм. Танай бүлэг өөрсдөө завсарлага аваад хэлэлцээгүй шүү дээ. Тэрийгээ хэл л дээ. Явсаар байгаад өнөөдрийн... 


Д.Лүндээжанцан: - Энийг байна шүү дээ 2006 онд энэ завсарлагын асуудлыг оруулах гээд, энэ хууль гарахын тулд тэр хасагдсан юм. Энэ хуульд ороод ирсэн чинь яаж яригдсан гэхээр энэ завсарлагын хэсгийг нь хасахгүй бол энэ хууль гарахгүй гэсээр байгаад тэгээд одоо хасагдаад гарсан байхгүй юу. Д.Дондог даргад би цохсон. Төрийн байгуулалтын хороон дарга байсан. 5 сарын 20-доор чинь сонгууль эхэлсэн. Хүмүүс бүгд сонгуульдаа гараад явчихсан энэ үе таарсан гэдгийг л би түрүүн сая хэнээс асуулаа л даа, Д.Дондог даргаас. 


Ч.Сайханбилэг: - Үгүй гэхдээ Д.Лүндээжанцан дарга аа, 2008 оны Их Хурал хэлэлцээгүй хуулийн буруу нь 2010 оны Ардчилсан намын бүлэг болж таарч байна уу, тэгээд таны хариултаар. 


Д.Лүндээжанцан: - Тухайн үед 10 хоногийн асуудал байсан. 


Ч.Сайханбилэг: - Яг тийм хариулт өгч байна шүү дээ. 


Д.Лүндээжанцан: - Завсарлагын асуудал гарахаар л тэгдэг юм ер нь. Тэгэхээр энийг гацаанаас гаргах хэрэгтэй. 


Ө.Энхтүвшин: - Ингээд болно доо. Би одоо хариулъя. Та надаас асуусан. 


Ч.Сайханбилэг: - Хаягаа хадраад л сонин юм. Тэр Алтан-Овоо дээр гарч тангараг өргөөч, биш ээ Шилийн богд дээр. 


Ө.Энхтүвшин: - Д.Дондог гишүүн хариулах юм уу?  


Ч.Сайханбилэг: - 2008 оны хүмүүс хариулаарай. 


Ц.Нямдорж: - Энэ завсарлагыг хугацаагаар хязгаарлах асуудал байгаа юм. Энэ их явдалтай асуудал байгаа юм. Одоо ингээд дэг чинь хууль болоод хувирсан шүү дээ. Хуучин тогтоолоор батлагдсан байсан. Одоо ингээд жишээ нь гишүүдийн санаачилж байгаа. Би тэрийг нь эсэргүүцэж байгаа юм биш шүү. 


30 хоногоор гээд жишээ нь 7 хоногоор ч гээд тогтоогоод хаячих юм бол, жишээ нь одоо улс төрийн улайрсан тэмцэл рүү цаашдаа явах нэг хувилбар байхыг үгүйсгэхгүй шүү дээ. Болоод өнгөрсөн л процесс шүү дээ. 30 хоногоос хэтэрвэл завсарлага аваад ингээд байх юм бол яах вэ, хууль зөрчигдөөд ингээд байх ийм л хувилбар цаад талд нь байгаа байхгүй юу. 


Н.Батбаяр гишүүний асуултад би яг л болсон юмыг болсноор л хэлье. Тэр үед энэ Ардчилсан намынхан, ялангуяа Н.Батбаяр Ардчилсан нам 2008 оны сонгуулиар олонхи болно гэдэг тооцоотой байсан юм. Олонхи болчих юм бол Хувьсгалт нам цөөнх болчихоод завсарлага аваад садаа болоод байж магадгүй гэж энэ хуулийг өргөн барьсан юм. Тэгээд харамсалтай нь дахиад цөөнх болчихсон. Нөгөө улс төрийн зорилго нь байхгүй болчихсон ийм л эд шүү дээ. Одоо тэгээд өчигдөр Ч.Сайханбилэг гишүүн цөөнхөд байдаг ганцхан завсарлагаасаа би салах дургүй байна гэсэн ярилцлага өгсөн байна лээ шүү дээ. Ийм шалтгаантай юм. Одоо энийг нуугаад хоёр тийшээ муур хулгана шиг нэг их миний хууль удаачихлаа гэж маяглаад байх хэрэггүй л дээ. Зорилго чинь тийм байсан. 


Ө.Энхтүвшин: - Би одоо хариулт өгье. Ойлголоо. 


Н.Батбаяр: - Хүлээж бай. 2008 оны сонгуулийн өмнө энэ асуудлын зориуд оруулсан юм. Хэн сонгуульд ялах нь бүү мэд. Тэгэхдээ Монголын төрийн ажил гацдаггүй явдаг байхын тулд, олонхи нь асуудал шийддэг байг. Тэр улсуудын шийдсэн эсэх нь, буруу зөв асуудал нь түүхээр шүүгддэг байсан саналыг оруулсан. Тэгэхэд тэр үеийн Хувьсгалт намын бүлэг энийг завсарлага аваад хийлгээгүй юм. Яагаад гэвэл тэр үед Хувьсгалт нам сонгуульд ялагдсан гэж үзсэн. Энэ Ц.Нямдорж, тэр үеийн Ерөнхий сайд С.Баяр хоёр өөрсдөө хэлсэн байхгүй юу. Н.Батбаяраа, Ардчилсан намынхан та нарыг тэгж жаргуулна гэж горьдож байна уу, гонжийнжоо гэж хэлээд хэлэлцүүлээгүй байхгүй юу даа. Юманд шударга байхын бол энэ нь дээр. Би энийг албан ёсны протоколд оруулаад хэлчихье. Тийм болсон тийм үү. 


Гэхдээ одоо ингэж хэлэх гэж байгаа юм. Би одоо энэ асуудлаа дахиад ярина л даа. Хэлэлцэх үед нь яръя. Тийм үү. Тэгэхээр би таны хариултыг сонсмоор байна. Уучлаарай би одоо хүртэл татаж аваагүй. Одоо хэлэлцэж байгаа биз дээ. 


Ө.Энхтүвшин: - Н.Батбаяр гишүүн надаас асуусан. Энэ бол тэр сонгуультай холбоотойг нь мэдэхгүй. Тэрийг мэдэхгүй. Ямар ч байсан Н.Батбаяр гишүүний саналыг би гартаа бариад байж байна. Та бид хоёрын миний өргөн барьчихаад байгаа төсөл дотор таны энэ асуудал яг нэгдээд ингээд орчихоод байгаа юм. Та бол хугацаагүй завсарлага авдаг явдал байж болохгүй гэсэн. Би бас энэ дээрээ хугацаагүй завсарлага авдаг явдал байж болохгүй. 1 цагийн хугацаатай эхлээд авна гэж байгаа юм. 1 цагийн хугацаатайгаар авна. Тэгээд 1 цаг өнгөрөнгүүт чуулганы хуралдаан дээр орж ирнэ. Ингээд тэр 1 цагийн дотроо багтахгүй байна гэвэл цааш нь сунгаж болно, УИХ-ын дарга сунгаж болно. Гэхдээ Байнгын хорооны хуралдааны хувьд 5-аас илүүгүй, нэгдсэн чуулганы хувьд 7-оос илүүгүй хоног байж болохгүй гэсэн агуулгаар энэ ингээд тусчихаад явж байгаа. Тийм учраас та бид хоёрын хувьд энэ дээр санал нэг байгаа. 


Д.Дондог: - Н.Батбаяр гишүүн асууж байна. Н.Батбаяр гишүүний асуултад хариулъя. Гэхдээ одоо юу гэдэг юм тэр үед Байнгын хорооны дарга байсан гээд аль нэг гишүүний хуулийг ард нь тавиад, урд нь тавиад гэсэн бодол надад байгаагүй. Тэрийг Н.Батбаяр гишүүн өөрөө мэдэж байгаа. Хууль нь удаан явсан учраас одоо тийм үг оруулж асууж байх шиг байна. Тэгэхдээ саяны Д.Лүндээжанцан даргын хэлж байгаа шиг би бас тэрийг нь хойш нь дангаараа мэдээд ухраагаад байсан юм байхгүй шүү дээ. Иймэрхүү асуудал Их Хурлын хуралдаан, Байнгын хорооны хуралдаан дээр гурав дахь удаагаа гарч байна. 


Төрийн албаны хуулийг Ерөнхийлөгчийг асуухад яагаад хэлэлцэхгүй байгаа юм гэж өнгөрсөн парламентын үед асуухад бас л Д.Дондог гишүүн гадаадад явсан учраас хэлэлцээгүй гэсэн хариулт өгч байсан байгаа юм. Тэр бол шалтгаан биш. Энэ намрын 2008 оноос хойшхи хуралдаан дээр бас нэг асуудлаар Ө.Энхтүвшин дарга бас л тэр үеийн дарга бол Д.Дондог дарга байсан гээд бултаж байна лээ. Сая Д.Лүндээжанцан дарга бас тийм юм ярьж байна. Ийм байж болохгүй. Тэр үед чинь МАХН-ын бүлэг парламентэд байсан. Бүлгийн шийдвэрээ бид дагаж байсан. Тийм л юм байгаа шүү дээ. Тэрнээс би ямар дангаараа тэрийг хойш нь урагш нь болгоод л, эсвэл Төрийн албаны хуулийг бас хэлэлцэхгүй хойшлуулаад ингээд дангаараа хийгээд байсан юм байхгүй шүү. Энэнээс хойш тийм асуудал яривал. Нэг удаа ингээд би хэлээд гаръя гэж хэлэх гэж байгаа бол урьдчилаад надад хэлж бай, үгүй бол шулуухан явж байх нь зүйтэй байх гэж бодож байна. Тэрнээс Н.Батбаяр гишүүний хувьд ялгасан салгасан юм байхгүй. Харин их боломжтой санал орж ирж байгаа юм. 


Н.Батбаяр: - Хариулт авмаар байна. Би ингэж асуусан шүү дээ. Аливаа гишүүний өргөн барьсан хуулийн төслийг хэзээ, ямар дэс дарааллаар, яаж хэлэлцүүлнэ гэдэг цаг хугацаатай зохицуулсан эрх зүйн акт өнөөдрийн манай мөрдөгдөж байгаа хуульд байна уу, үгүй юу гэж асуусан шүү дээ. Ө.Энхтүвшин даргаас асууж байна. Тийм зохицуулалт байна уу? 


Ө.Энхтүвшин: - Байхгүй. 


Н.Батбаяр: - Байхгүй юм байна. Тийм үү? 


Д.Лүндээжанцан: - Тэгэхээр ингэж байна шүү дээ. Их Хурлын гишүүн хууль санаачлах эрхтэй субъект. Энэ хууль санаачилсан хуулийг Их Хурлын дарга аль нэг Байнгын хороонд шилжүүлнэ. Их Хурлын дарга хэлэлцэх асуудлын дараалалд оруулах асуудал Их Хурлын даргын эрх хэмжээний асуудал байдаг. Хэлэлцэх асуудлын дараалалд оруулна. Тийм учраас Их Хурлын даргын зохицуулалт дотор энийг заагаад өгсөн. Одоо бас тэр дарга, энэ дарга гэх байх. Энэ түүхийг хүмүүс ойлголоо шүү дээ. 


Н.Батбаяр: - Их Хурлын дарга үзэмжээрээ шийдэх болчихоод байгаа юм. Одоо миний энэ хууль бол хоёр Их Хурал дамжаад тийм үү, бүтэн 2 жил явж байгаа байхгүй юу даа. Тэгэхээр би дэгийн тухай хуульд цаг хугацааны зохицуулалт байхгүй байна. Тийм ээ. Тэгвэл энэ цаг хугацааны зохицуулалтыг одоо хийсэн тэр нэмэлт хуульдаа оруулж өгсөн үү? 


Д.Лүндээжанцан: - Ганцхан юм нэмээд хэлье. Ер нь энэ микрофон олдсоны ашиглаад. Их Хурлын дарга Байнгын хороо руу цохоод, тэгээд хэлэлцэх асуудлыг нь намрын чуулган, хаврын чуулганаар хэлэлцэх асуудлын дарааллыг Их Хурлын дарга тогтоодог. Тухайн үед хэлэлцэх үү, үгүй юу гэдэг асуудлыг Төрийн байгуулалтын хороо хэлэлцэх асуудлын дарааллын асуудлыг тухайн үед нь зохицуулна. Уг нь зохицуулалтууд бол цөмөөрөө бий. 


Н.Батбаяр: - Цаг хугацааны зохицуулалт байхгүй байгаа байхгүй юу даа. Цаг хугацааны. Дарга зохицуулна гэсэн байгаа биз дээ. 


Д.Лүндээжанцан: - Энэ Их Хурлын хууль, сонгуулийн хууль гээд энэ том хуулиудыг ер нь гишүүд нэг нэгээрээ санаачлаад байдаг бол бас их зохимжтой асуудал бас биш ээ. Ялангуяа шинэчилсэн найруулга дээр, шинэчилсэн найруулга юм уу, Их Хурлын хуулийг орвонгоор нь өөрчилж байгаа нөхцөлд, Сонгуулийн хуулийг орвонгоор нь өөрчилж байгаа нөхцөлд Их Хурлын даргын захирамжаар гарсан том ажлын хэсэг хийх нь зүйтэй байдаг шүү. Тэрийг бас бодох хэрэгтэй. 


Ө.Энхтүвшин: - Дэндүү удаан яриад байх юм. Одоо боль. Одоо ингэе. Н.Батбаяр гишүүн ээ, энэ асуудлыг, яг энэ нэмэлт, өөрчлөлтийн юм дотор яг хугацаа тавьсан юм байхгүй. Хэлэлцэх эсэхээ шийдсэний дараагаар энэ дотроо энийг оруулъя. Байгаа гэж хэлээд. 


Н.Батбаяр: - Ө.Энхтүвшин гишүүн ээ, дуусаагүй байна. Хамгийн гол нь өнөөдрийн хуулиар, өнөөдрийн дэгийн тухай хуулиараа яадаг вэ гэхээр тухайн нэмэлт, өөрчлөлт орж ирж байгаа зүйл заалт, хөндөгдсөн зүйл заалтыг л хэлэлцдэг. Гэтэл энэ зүйл заалт хөндөгдөөгүй байх юм бол тэрийг хэлэлцэх ёсгүй. Тэгээд үзэхээр наадах чинь хүссэн хүсээгүй шинэчилсэн найруулга болохоос өөр аргагүй болохоос өөр аргагүй болчихоод байгаа байхгүй юу даа. Би тэрийг хэлж байгаа юм. 


Одоо би өөр нэг хууль яръя. Нийгмийн бодлогын байнгын хороон дээр миний нэг хууль одоо 2 жил болж байна. Өнөөдөр тийм ээ, тэр Эхийн алдрын одонгийн хүүхдийн тоог багасгая, 6-г 5 болгоё, биш ээ 8-ыг нь 6 болгоё, 6-г нь 4 болгоё гэсэн хуулийн төслийг 2 жилийн өмнө өргөн барьсан. Бас хэлэлцэхгүй л байгаа байхгүй юу даа. Их Хурлын гишүүний эрх зөрчигдөөд байгаа байхгүй юу даа. Энэ дээр ийм асуудал байж байна. 


Нөгөөдөх нь өөр нэг асуулт асуусан шүү дээ уг нь бол...


Ө.Энхтүвшин: - Би хариулъя. Дундуур орж ирээд байна шүү дээ. Хоёр дахь асуудал тэр мэтгэлцээний тухай асуусан тийм ээ. Энэ дээр бол яг тэр Байнгын хороон дээрээ гол юмаа нээлттэй, чөлөөтэй ярьдаг тэр л агуулгаар энэ туссан байгаа. Байнгын хороон дээрээ л бүх юмаа яръя. Жишээлэх юм бол Байнгын хорооны санал гэчихээд жишээлэх юм бол дарга мэдээд ингээд бичиг явуулдаг ч байдаг юм уу, эсвэл нэг хэсэг улсууд Байнгын хорооны санал гэдэг ч юм уу ийм бүх юмыг ерөөсөө болъё. Бүгдийг Байнгын хороон дээрээ оруулж ирээд ярьдаг байя. Тэгээд тэндээс олонхиороо шийдсэнийгээ бодлого гэж үзээд явдаг байя. Тэр хүртэл тэр хэлэлцүүлгийг нээлттэй энэ мэтгэлцээний журмаар явуул гэдэг агуулгаараа явсан. Нэгдсэн хуралдааны хувьд бол тэр арай өөрөөр явж байж байгаа. 


Ингээд Ч.Сайханбилэг гишүүн үг хэлнэ. Дараа нь санал хураалт явуулна. Ч.Сайханбилэг гишүүн. 


Ч.Сайханбилэг: - Баярлалаа. Эхний ээлжинд хэд хэдэн юм анхаармаар байгаа юм. Хэдүүлээ. Сүүлийн үед хуулийн төсөл өргөн мэдүүлж байна гээд хоёр талаас өчнөөн олон хүмүүс гарын үсгээ зурдаг. Бүтэн нүүр дүүрэн л гарын үсгээ зурдаг. Тэгээд хуулийн төсөл нь орж ирэхээр баланктай ганц нөхөр нь л хуулийнхаа төслийг хамгаалаад байдаг. 


Би одоо энэ Хувьсгалт намын бүлгийн гишүүн Ж.Энхбаяр гишүүн, С.Бямбацогт гишүүн, Д.Оюунхорол гишүүн, Н.Ганбямба гишүүн, О.Чулуунбат гишүүн, Д.Хаянхярваа гишүүн, Ш.Сайхансамбуу гишүүн нар энэ бүлгийнхээ юм нь дээр яахаараа энэ концепцио ярьдаггүй юм бэ? Яагаад энэ гишүүддээ юугаа өгдөггүй юм бэ? Хэрвээ ингэдэг бол үнэхээр ганц тэр Х.Тэмүүжин гишүүн л өөрөө тэр хуулиа санаачлаад явдаг энэ юм руугаа орох хэрэгтэй. 


1996 оны хуулийн төслийн би ганцаараа санаачилсан. Их Хурлын 3-ыг. Одоо сүүлийн үед ингээд хуулийн төслөө батлуулна гээд нэг ийм мод гарсан. Тэгээд хоёр талаасаа баахан хүмүүс гардаг. Тэгээд нөгөөдүүл нь ажиллаж байгаа ч юм байхгүй, хариулж байгаа ч юм байхгүй. Ерөөсөө ийм зүйл рүүгээ орчихоод байгаа юм. Энийгээ ер нь бид цэгцлэх хэрэгтэй гэдгийг хэлмээр байна. 


Хоёрдугаарт, ажлын хэсэг байгуулагдсанаас шалтгаалж, түрүүн ч гэсэн Байнгын хороон дарга үндэслэлүүдээ хэлээд байна л даа. Их Хурлын даргын захирамж зөвхөн нэмэлт, өөрчлөлт гэдгээр гарсан гээд. Яг одоо ижилхэн ийм зохицуулъя гэж байгаа 4 хуулийн төсөл санаачлаад байхад яахаараа зөвхөн нэг чиглэлээр нь ажлын хэсэг гаргадаг юм бэ? Ер нь ингээд яг ингэж юм шударга яваад, аятайхан бүгдийг нь хэлэлцье гэсэн бол энэ шинэчилсэн найруулгаар ч гэсэн ажлын хэсэг гарах ёстой байсан. Эсвэл энэ гарсан ажлын хэсэг нь энэ шинэчилсэн найруулга, энэ нэмэлт, өөрчлөлт энэ тэрийгээ бүгдийг нь янзлах юмнуудаа хийх ёстой байсан байхгүй юу. Тэгээд одоо хариулт нь юу болж байна вэ гэхээр нэмэлт, өөрчлөлт гэдгээр ажлын хэсэг захирамж гарсан учраас бид зөвхөн нэмэлт, өөрчлөлтийнхөө төслийг дэмжиж байна гэдэг ийм зүйл яриад байгаа нь өөрөө бас маш учир дутагдалтай тайлбар болж сонсогдоод байна гэдгийг хэлмээр байгаа юм. 


Гуравдугаарт, бас нэг юм хэлэхгүй бол болохгүй. Ер нь энэ Их Хурлыг олон нийт, сонин хэвлэл яаж нэрлэх нь тэр сонин биш. Тэртээ тэргүй бид чөлөөтэй үзэл бодолтой тийм нийгэм байгуулсан хүмүүс. Тэр чуулганы танхимаас гадна ямар ч. Чуулганы танхим дотор урьд нь 2 удаа тохиолдол гарсан. Энэ бүрэн эрхийн хугацаанд. Сонгуулийн ерөнхий хороон хуучин дарга орж ирж Их Хурлыг нэг загнаж байсан. Дараа нь Радио, телевизийн удирдах зөвлөлд нэр дэвшсэн хүн орж ирж нэг загнаж байсан. Тэр болгонд би өөрөө хэлж байсан. Өнөөдөр гурав дахь болж таарч байна. Би бол Ц.Нямдорж сайд гишүүнийхээ хувьд юм хэлэхэд нь ямар асуудал байхгүй. Өнөөдөр яг сайдынхаа байр сууринаас Их Хурлыг загнаж байгаа байхгүй юу. Хамтарсан Засгийн газар байж болно. Тэр бол ойлгож байна. Тэгэхдээ та нарыг хэлэхэд энэ хамтарсан Их Хурал болчихоод байна энэ тэр гээд. Юм нь зөв биш. Гэхдээ сайд хүн ингэж Их Хурлыг загнаж ярина гэдэг бол яг таны хэлээд байдаг нөгөө гүйцэтгэх засаглалын энэ юмнууд чинь алдагдаж эхэлнэ шүү. Одоо энийгээ бас больмоор байна. Тийм учраас би Ц.Нямдорж гишүүнийг дараа нь үг хэлэхдээ маргах биш, бас Их Хурлын гишүүдээс уучлал гуйгаасай гэж ингэж хүсэж байгаа юм. Тэгэхгүй бол бид ингэж эх толгойгоо алдаад, ялангуяа энэ Их Хурлын гишүүд сайд болсон энэ үед, сайд нар болохоор нэг бол Их Хурлын гишүүнээр ярьдаг, нөгөө сайдынхаа юугаар яагаад байдаг. Энэ давуу байдлаа ашиглаад одоо бүр ингээд сайд хүнийхээ байр сууринаас, би ганц Ц.Нямдорж гишүүнд хэлж байгаа юм биш. Ер нь та нарын хэн нь ч гэсэн тэр аль нэг сайд орж ирээд Их Хурлыг ингэж есөн жороор нь нэрлээд, ялангуяа Байнгын хороо, чуулганы нэгдсэн хуралдаан дээр албаны ёсны байр сууриа илэрхийлээд байж болохгүй ээ. Ийм юм цаашдаа гарч болохгүй. Тийм учраас сайд нарын хэн ч гэсэн тэр Их Хурлаас уучлал гуйх ёстой гэж ингэж үзэж байгаа юм. 


Дараагийн нэг зүйл нь болохоор зэрэг завсарлага авах эсэх дээр асуудлын гол учир нь байгаа юм биш шүү ерөөсөө. Тэр бол зүгээр хэлэлцэх ёстой олон асуудлуудын л нэг нь. Дотор нь бид нар өөрчлөх ёстой олон олон асуудлууд байгаа. Энэ хүрээндээ ярихгүй бол бас ингэж байр суурийг, гишүүдийн байр суурийг, бүлгийн байр суурийг зөвхөн хуулийн нэг заалт руу битгий их явцуу утгаар нь тэгж авчирч энэ асуудалд хандаачээ гэж ингэж хэлж байгаа юм. Асуудлын учир нь нэг заалтдаа ч биш зүгээр өөр зөндөө заалтууд байгаа юм. Энэ утгаар нь ойлгож хандаачээ гэж ингэж хүсмээр байгаа юм. Баярлалаа. 


Ц.Нямдорж: - Би ийм юм хэлье. Ч.Сайханбилэг гишүүний надад хандаж хэлж байгааг хүндэтгэж байна. Би нэг талаас Засгийн газрын гишүүн боловч нөгөө талаас Их Хурлын гишүүн мөн. Яг та нартай эрх эдэлнэ. Би өөрийнхөө хариуцсан ажлын талаар Засгийн газрын гишүүний хувьд. Өөрийнхөө Их Хуралд оруулж байгаа асуудлын талаар Их Хурлын гишүүдэд юу ч хэлэхгүй. Ямар ч дүгнэлт хэлэхгүй. Туйлын тэвчээртэй байх болно. Бусад асуудлаар би яг та нартай адилхан эрх эдлэх болно гэдгийг би хэлье. Би хэзээ ч оруулж байгаа асуудлаараа Их Хурлын гишүүдийн хэлсэн үгийг эсэргүүцэж үзээгүй юм байна. 7, 8 жил сайд хийж байгаа. Энэ нэг тайлбар хийх ёстой байх гэж бодож байна. 


Х.Тэмүүжин нарын санаачилсан хуулийн төсөл дээр би яагаад хурц үг хэлээд байна вэ гэхээр, одоо би дахиад хурц үг хэлэх гэж байна. Энэ парламентын засаглал гэдэг юмыг бусниулах хувилбар яваад байгаа юм. Хяналтыг чангатгах нэрийдлээр Их Хурлыг төлөөллийн бөгөөд хууль тогтоох байгууллагаас хэрэг дээрээ хуучны коминтерн болгох, Их Хурлын гишүүдийг ард түмний төлөөлөгчдийн байр сууринаас холбируулаад коминтерны төлөөлөгч болгох ийм хууль яваад байгаа юм. Бүхнийг хянадаг, цагддаг, авч хэлэлцдэг, шийдвэр гаргадаг, сэлэм эргүүлсэн ийм коминтерн болгох төсөл яваад байгаа учраас би энийг л эсэргүүцээд байгаа юм. Ил далд мэдэн будлиад, мэдэж эс мэдэн хууль хяналтын байгууллагын ажлыг дүгнэж цэгнэдэг болсон. Энэ аажим аажмаар Их Хурал бүхнийг мэддэг, бүхнийг шийддэг ийм байгууллага болж хувирах, энэ утгаараа Монголын ардчилал өөрөө энэ шинэ төрхтэй коминтерны талхинд орох ийм аюул явж байгаа учраас би энэ хамтарсан Их Хурал гэдэг үгийг хэлье гэж хэлж байгаа юм. Нэг мэдэхэд л шийдвэр гаргаад хаячихдаг. Цөөнхийн хяналт, олонхи дур зоргоо хязгаарлах тэвчээр байхгүй болох ийм аюул надад харагдаад би энэ коминтерн гэдэг үгийг хэрэглэж эхэлж байгаа юм. 


Сая тэр төсөв батлагдах үед яаж батлагдав. Одоо ямар хэл аманд орж байна. Юу болж байна. Бүх мөнгө мэддэг, бүх томилгоо мэддэг, одоо бүр байтлаа хууль, хяналтын байгууллагыг сонсгол нэртэйгээр авчирч үйл ажиллагаанд нь үнэлэлт дүгнэлт өгдөг. Тэр нь ажиллаж чадахгүй байна. Ер ажиллаж чадахгүй байна гэж айлгаж сүрдүүлдэг. Цаад талдаа дандаа улс төрийн зорилготой үйл ажиллагаа явуулдаг ийм бусармаг үйлдэл Их Хурал дээр гарч эхэлж байгаа учраас энийг битгий коминтерн болгооч гэж би гишүүдээс гуйх гэж энэ үгийг хэлээд байгаа юм. Энийг бас аминдаа ойлгуулах гэж хатуу хүтүү үгийг би Х.Тэмүүжин гишүүнд хэлээд байгаа юм. Энэ Их Хурал чинь аюул болж хувирах гэж байна шүү. Хяналтгүй болж эхэлж байна шүү. Дур зоргийн байгууллага болж эхэлж байна шүү. Дуртай үедээ хуулиа зөрчдөг болж эхэлж байна шүү. Хэрвээ Их Хурал ийм байдлаар цаашдаа яваад байх юм бол энэнээс гарах гарцаа олж хардаггүй юм бол засаглалын хэлбэр биш байсан юм гэдэг өөр дүгнэлтийг би өөртөө хийх шахуу юм болчихоод яваад байна шүү. Энийгээ л та бүхэн минь бодож үзээч гэдгийг хэлэх гэсэн юм. 


Одоогийн хуулиар Их Хуралд, Их Хурлын гишүүдэд, Засгийн газар түүний байгууллагуудад хуулийн хэрэгжилтийг хянах бүх эрх мэдэл нь бий. Ажлын хэсэг байгуулах, асуулга тавих, Ерөнхий сайдын цаг, болохгүй бол огцруулах, хянан шалгах, хянан шалгасан дүнгээ Байнгын хороон дээрээ авчраад хэлэлцэх, шаардлагатай бол Байнгын хорооноос тогтоолын төсөл санаачлаад УИХ-д оруулах бүх эрх чинь байгаа шүү дээ. Ийм байсаар байтал энэ байгууллагыг коминтерн болгох гэж байгааг чинь эсэргүүцэж байгаа юм. 


Би ямар ч тохиолдолд УИХ-ыг коминтерн болгохын эсрэг явна. Д.Энхбат гишүүн сүүлийн үед зарим нь сонсож, бид сэрэмж авмаар юмнуудыг яриад байгаа юм. Энэ улс эх орныхоо хувь заяаны төлөө зарим тохиолдолд УИХ ард түмэнд таалагддаггүй ч байсан гэсэн эдийн засгийнхаа ерөнхий чадавхыг харж байж шийдвэрээ гаргадаг болоочээ гэж хэлээд байгааг нь бид сонсохгүй байгаа шүү дээ. Сонсох ёстой шүү дээ. Ийм л юмыг би хэлье гэж бодсон юм. 


Ө.Энхтүвшин: - Н.Батбаяр гишүүн. 


Н.Батбаяр: - Шинэчилсэн найруулгыг яагаад дэмжиж байгаа юм бэ? Яагаад гэвэл түрүүн Н.Энхболд гишүүн ч асууж байсан. Нэмэлт гэдгээрээ явж болохгүй юм уу гэж. Болохгүй байгаа шалтгаан нь гэх юм бол өнөөдрийн дэгийн тухай хуулиар аливаа нэмэлтийн төслийн тухай хуулийг хэлэлцэхдээ тэр хөндөгдсөн зүйл заалтын тухай л хэлэлцдэг. Өөр зүйл заалтын тухай хэлэлцэж болдоггүй юм. Өнөөдрийн бидний зөвхөн энэ зааланд яригдсан, саяны ярьсан асар олон асуудал зохицуулагдаагүй үлдсэн байгаа байхгүй юу даа. Тэгээд тэрийг бид яасан бэ гэхээр бид уламжлалаараа, тогтсон жаягаараа яваад ирсэн. Эцсийн дүндээ бид хууль зүйн төрт улсад амьдрах гэж хүсэж байгаа юм бол, тэрийг байгуулах гэж 20 жил явж байгаа юм бол аливаа бүх харилцааг зөв ч бай, буруу ч бай зөвхөн хуулиар зохицуулдаг болох хэрэгтэй. Журмаар ч биш. Тийм учраас өнөөдөр бидний амьдарч байгаа эрх зүйн орчин дотор учир дутагдалтай зүйл байгаа нь өнөөдрийн хэлэлцүүлэгт гарч ирж байгаа юм чинь шинэчилсэн найруулгаар явчих юм бол тэр дотор хөндөгдсөн бүх асуудлаа оруулаад явчих боломж байгаа гэж үзэж байгаа. 


Хоёрдугаарт гэх юм бол өнгөрсөн 4 жилийн хугацаанд Их Хурал дээр их олон янзын тохиолдлууд гарч байсан л даа. Тэгээд хуулиар зохицуулагдаагүй асуудал гарах бол би Тамгын газрынханд хэлдэг байсан юм. Энэ хуулиар зохицуулдаг асуудал байна. Энийг та нар одоо олж аваад нэг жижиг гэлгүйгээр дараагийн удаа хуулийн зохицуулалт болгох санал болгоод оруулаад ирээч гэдэг байсан. Харамсалтай нь манай Тамгын газар тэгж хийгээгүй л дээ. Одоо тийм асуудлууд зөндөө байж байгаа байхгүй юу даа. Тийм учраас энэ бүгдийгээ зохицуулдаг болохын тулд энийгээ шинэчилсэн найруулгаар хийчихье. Шинэчилсэн найруулгадаа алиныг нэмж, алиныг нь хасах гэдэг бол олонхи цөөнхөөрөө л шийднэ шүү дээ. Тийм биз дээ. 


Хоёрдугаарт, би гишүүддээ хандаж юу гэж хэлэх гэж байгаа юм бэ гэхээр хэдүүлээ аль болгон амаар уралдах вэ, ажлаар уралддаг болмоор байна. Тэр утгаараа өнөөдөр улс орны байдал хүнд байгаа бол тэрнээс гарах гарц, гарах замыг нь, шийдлийг нь эрх зүйн болон эдийн засгийн хүрээнд шийдэх ёстой улсууд нь бид. Ард түмэн бидэнд тийм үүрэг өгсөн. Бид шийдэхгүй, бид шүүмжлээд, зүгээр тодроод суугаад байх юм бол энэ нийгэм чинь улам доошоо яваад байна. Тэр дохиог ард түмэн бидэнд өгөөд байна шүү дээ. Тийм учраас хэдүүлээ хүн хэлээрээ, мал хөлөөрөө гэгчээр хэдүүлээ ярьж сууж байгаад болохгүй асуудал болгоныг нэг бүрчлэн ярьж байгаад тавьдаг байя л даа. Энэ асуудал ийм байдалтай байна. Энэ асуудлыг ингэж шийдлээ шүү гэж олон түмэндээ хэлдэг. Тэр нь тэгээд амьдрал дээр зөв болоод явах юм бол хөтлөөд яв, буруу болоод байх юм бол цөөнхийнх нь зөв байсан юм байна гэсэн ойлголтод хүрээд явдаг энэ жаяг руугаа орох ёстой байсны үүднээс би шинэчилсэн найруулгын төсөл гэдгийг дэмжиж байгаа юм. Баярлалаа. 


Ө.Энхтүвшин: - Х.Тэмүүжин гишүүн. 


Х.Тэмүүжин: - Үндсэндээ мөрдөн шалгах түр хороо гэдэг бол нэмэлт, өөрчлөлт биш нөгөө шинэчилсэн найруулгын маань концепцийн нэг л хэсэг шүү дээ. УИХ төсвийнхөө, баталсан мөнгөнийхээ араас хяналт тавьдаггүй байгаа нөхцөлд байнга л тэр үр дүн гарна. Төсвөөс байнга л хулгай хийнэ. Төсөв. Наад аудит чинь ажилладаггүй болоод л энийг ярьж байгаа шүү дээ. Тийм учраас энэ аудитынхаа схемыг УИХ-д ажлаа шууд хариуцан тайлагнадаг юм бол төсвийн маш том хяналттай болъё гэж ярьж байгаа юм. Яг тэрэнтэй адилхан мөрдөн шалгах гэдэг чинь өөрөө хуулийн хяналтын нэг том институтци шүү дээ. 


Парламентэд хоёр л зарчим байгаа. Олонхи шийдвэрээ гаргана, цөөнх хяналтаа тавина гэж. Хяналтын чиг үүрэг бол үндсэндээ цөөнхийн эрхийн нэг хэсэг байхгүй юу. Үнэхээр онолынх нь үндэслэлээс харах юм бол цөөнхөд энэ хяналтын ямар механизмуудыг үлдээх юм. Засгийн газрыг, олонхийн шийдвэрийг, гарсан шийдвэрийн араас нь зөв хэрэгжиж байгаа эсэхийг хянах гэж байгаа юм. Тэрнээс биш энэ өөр юм биш. 


Тэгээд коминтерн гээд сайд айгаад байх шиг байна. Сэлэмтэй, буутай хүмүүс эрх мэдлийг, хяналтыг коминтерн болгодог юм. УИХ-д сэлэм, буу байхгүй. Хууль зүйн яаманд байгаа байхгүй юу. Өөрийг чинь хянах гэж байгаа учраас сайд айгаад байх шиг байна. Тэгвэл зүгээр хяналтын эрх мэдлийг цөөнхөд нь зүгээр үлдээчихээч. Мэдээж хэрэг түр хороо байгуулна гэдэг бол УИХ-ын асуудал учраас УИХ-д ямар асуудлаар, ямар хэмжээнд, яаж байгуулах вэ гэдэг бол олонхиороо л шийднэ шүү дээ. Тийм учраас хил хязгааргүй хяналт явахгүй шүү дээ, энэ өөрөө. Гэхдээ энэ хяналт нь хэнд зориулагдаж байгаа вэ гэхээр олонхи буюу олонхиос дэмжлэг авсан Засгийн газар руу хандаж байгаа учраас харьцангуй тэнцвэртэй байхгүй юу, энэ механизм чинь. Тийм учраас парламентэд хяналтын энэ механизм ажиллаад байгаа юм. Юундаа айгаад байгаа юм. 


Яг үндсэндээ би түрүүнээс хойш хэллээ шүү дээ. Монголд нэг том эрсдэл ирж байна. Уул уурхайн их мөнгө. Энэ мөнгө бол Монголын бизнес эрхлэгчид, эсвэл Монголын төр засагтай хамааралтай гэхээсээ илүүтэйгээр одоо гадны улс дамнасан компаниуд хяналтаа тавих гэж оролдож байгаа ийм хэмжээнд. Ийм нөхцөлд бидэнд хяналтын нэг эрх мэдэл байхаасаа гадна УИХ-д яг 7 сарын 1-нээр хийсэн шиг чөлөөт сонсголын систем өөрөө оршин тогтнох ёстой байхгүй юу. Тэгж байж бид хэнийх нь зөв, хэнийх нь буруу, ямар мэдээллийг биднээс нуугаад байгаа юм, ил болгоод байгаа гэдгийг харж чадна. Тэгэхийн тулд л энэ механизмыг ярьж байгаа юм. Энэ бол УИХ-д байх хяналтын механизмын зөвхөн нэг хэсэг. Цаана нь дахиад хэд хэдэн хяналтын механизмууд байна. 


Энэ хуулиа шийдэх ёстой юм чинь яг үндсэндээ 3 зүйл дээр л гарч ирж байгаа юм. УИХ хяналт хэрэгжүүлэх чадвартай байх уу? Гэхдээ энэ хяналт нь хил хязгааргүйдээ биш. Хил хязгаартай байх бололцоог бид хуульчилж өгч чадах уу л гэж. Нэг асуудал. 


Хоёрт нь, УИХ одоо хүртэл төлөөллийн танхим гэж яриад байгаа бол байнга биднийг шүүмжилж байгаа шүү дээ. УИХ-аас гарч байгаа шийдвэр бизнес бүлэглэл, олигархуудын санал бодлоор л гардаг гэж байгаа юм. Тийм юм гардаггүй юм гэдгийг харуулахын тулд Өргөдлийн байнгын хорооны хэмжээнд иргэдийн санаа бодлыг хүлээж авдаг, иргэдээс гарч байгаа санаа бодлыг зүгээр албан тоотоор хүлээж аваад тамга дардаг биш сонсгол юм уу, хэлэлцүүлгийн байдлаар УИХ-ын албан ёсны бүтэц рүү орж ирдэг механизмтэй байя гэж байгаа юм. 


Гурав дахь нь, цөөнхийн эрхийн статус дээр олон зүйл байгаа юм. Цөөнхийн эрхийн статусыг бэхжүүлснээрээ олонхи, цөөнхийн санаа бодлыг сонсчихоод шийдвэрээ гаргадаг парламент тасралтгүй явдаг зөв харьцаатай болох тухай ярьж байгаа юм. Ийм гурван асуудлыг шийдэхэд нэмэлт, өөрчлөлтөөр чинь энэ концепциуд чинь орж ирж чадахгүй байна. Тийм учраас нэмэлт, өөрчлөлтөөр биш шинэчилсэн найруулгаар оруулаад ирье. Шинэчилсэн найруулгаар ороод ирэх юм бол концесс дээр илүү дэлгэрэнгүй хэлэлцүүлэг явах бололцоотой юм байна. Нэмэлт, өөрчлөлтөөр чинь яг косметик хагалгаа шиг жижигхэн юм нь дээр яриад л, тэр дээр гар хүрээд л дуусаж байна шүү дээ. Энэ асуудал буруу зөвийг яг Байнгын хороон дээр хэлэлцэж байгаа юм шиг болохгүй бол нийгэм рүүгээ гарна. 


Нэг зүйл дээр би үнэхээр харамсалтай байна. Сайд орж ирчихээд өөрийг нь хянах механизм УИХ дээр бий болоход яг би үндсэндээ сонирхлын зөрчилтэй харж байна. Х.Тэмүүжин гэдэг хүнд нь дургүйд нь биш шүү. Сайд өөрийгөө хянах механизмыг хийлгэхгүйн тулд ярьж байна гэдгээр л би харж байгаа шүү. 


Ө.Энхтүвшин: - Д.Энхбат гишүүн. 


Д.Энхбат: - Шинэчилсэн найруулгын төслийг дэмжиж байгаа. Тэгээд энэ төслийг санаачлахад орсон учраас Х.Тэмүүжин гишүүний саналыг үргэлжлүүлээд нэг хоёр зүйлийг хэлэх гэсэн юм. Юу вэ гэвэл үнэхээр Монголын парламентэд хүчтэй шийдвэр гаргадаг олонхи бол байх ёстой. Мөн хүчтэй хянадаг цөөнхи байх ёстой. Энэ хоёрын ажил үүрэг бол маш тодорхой заагдсан байх ёстой гэсэн ийм байр суурийг мэдээж маньд байгаа бүх гишүүд дэмжиж байгаа. Ганцхан энэ механизм нь тэгээд ямар хүрээнд яаж суух юм бэ гэдэг дээр нэлээн маргаж байна. 


Тэгээд тэр Ардчилсан нам завсарлага авах уу, авахгүй юу гэдэг асуудал бол одоо ярьж байна. Өмнө нь Хувьсгалт нам ярьж байсан. Энэ бүгд бол нэг л юм харуулж байгаа юм. Цөөнхид бол юу ч байхгүй. Ганцхан зэвсэг нь завсарлага авах. Тийм учраас өнөөдөр Монголын парламентын системд үнэхээр цөөнхийн, шүүмжлэхээс өөр, яг конструктивный оролцдог, тодорхой ачаалал хүлээдэг. Энэ шийдвэр гаргагч, цөөнхи хоёр нь хамтраад ажилладаг энэ механизмууд дутуу гэдэг нь ерөөсөө бид цөмөөрөө мэдэж байгаа шүү дээ. 


Тэгэхээр үнэхээр энэ хоёр нам бол би шоглоод хэлэхэд өнөөдөр хэн нь цөөнхи, хэн нь олонхи нь гээд ингээд ээлжлээд шийдэж чадахгүй байвал одоо надад шийдэх эрхийг нь өгчих. Яагаад гэвэл яг өнөөдөр бодит цөөнхи нь би байгаа шүү дээ. 


Тэгэхээр нэг зүйлийг хэлье. Энэ дээр нэг зүйлийг би хэлье. Би одоо яг цөөнхи байгаагийн хувьд бас нэг зүйлийг мэдэрч байна. Өнөөдөр энэ хоёр нам хоёулаа мэдрэхгүй байгаа. Юу вэ гэвэл энэ механизмыг үнэхээр Х.Тэмүүжин гишүүний гол нь санаачилж оруулсан энэ механизмуудыг би ойлгож байгаа. Дэмжиж байгаа. Үүнд оролцож байгаа. Нэг зүйлийг хэлэхэд өнөөдөр ганцхан жишээ хэлье л дээ. Ардчилсан нам бол өнөөдөр цөөнхи ч байдаг, нэг хүсвэл. Заримдаа олонхи ч болдог. Заримдаа засгийн эрхэнд байдаг. Нөгөө олон хүйстэй амьтан шиг ингээд байгаад байдаг. Ийм байж ерөөсөө болохгүй. Тийм учраас би юу хүсэж байна гэвэл өнөөдөр энэ олонхи, цөөнхийн механизмыг үнэхээр сайжруулах, хяналтын механизмыг сайжруулах асуудлыг бид нэлээн өргөн хүрээнд ярилцах хэрэгтэй. Тийм учраас би бол ажилладаг, ачаалал үүрдэг цөөнхи байх энэ парламентын тогтолцоог хэдүүлээ хийе гэдэг ийм байр суурь дээр байгаа. Харин яг ямар дарааллаар, ямар алхмаар хийх вэ, энэ бол мэдээж хэрэг тийм маргаантай асуудал шүү. 


Ө.Энхтүвшин: - Одоо ингэнэ. Саналаа дараа нь нэг мөсөн хураая. Одоо УИХ-ын тухай хуульд нэмэлт, өөрчлөлт оруулах тухай, УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн талаар 2007 оны 11 сарын 05-ны өдөр өргөн мэдүүлсэн төслийн талаар танилцуулга хийнэ. Энэ гишүүн бол Н.Батбаяр гишүүн, Су.Батболд гишүүн нарын зэрэг 8 гишүүн байгаа юм. Хэн танилцуулга хийх вэ? Н.Батбаяр гишүүн үү? За Н.Батбаяр гишүүн. 


Н.Батбаяр: - Дарга аа, би нэг юм асуучихъя. Би нөгөө Төрийн байгуулалтын байнгын хорооны гишүүн биш болохоор гайхаад байна л даа. Манай Байнгын хороон дээр аливаа асуудлыг хэлэлцэхдээ энэ нэг асуудлаа хэлэлцээд гараа өргөөд шийдээд явдаг дэгийн тухай хуулиа баримталдаг юм. Танайх болохоор ингээд бүх асуудлаа энд ганцхан санал хураалтаар гэх юм бол тэр чинь яаж ойлгогдох юм. 


Уучлаарай, дэгийн тухай хуулиараа хэлэлцэж байгаа асуудал нэг бүрээрээ санал хурааж шийдвэрлэх дэгийн тухай заалттай. Энэ чинь 4 өөр хууль. Зарчмын саналаар хууль зөрчиж болдоггүй юм. Тийм учраас түрүүчийнхээ хоёр хуулиар санал хураалт, одоо гурав дахиа хэлэлцүүл. Тийм учраас одоо Тамгын газрынхнаас хэл дээ. Дэгийн тухай хуулиар хэлэлцэж байгаа асуудал бүрээр санал хурааж явах ёстой. Тэгээд дараа нь яах ёстой вэ гэхээр энэ 4 асуудал нэг хуулийг тойрч хэлэлцэж байгаа учраас энэ 4 хуулийг багцаар нь хэлэлцье гэдэг горимын санал гаргах ёстой байхгүй юу даа. Тэрнээс хэлэлцэх эсэхийг нь тус тусад нь ярих ёстой шүү дээ, хуулийн дагуу. Хуулийн дагуу бол тийм байх ёстой. Үгүй үгүй хуулиа дага л даа ноёд оо. Ноёд оо, хуулиа дагацгаая. 


Ө.Энхтүвшин: - Уг нь бол яах вэ та бүхний саналыг маш их хүндэтгээд байгаа юм шүү дээ. Эхлээд санал хураагаад тас гээд яахгүйгээр бүгдийг нь сонсож байгаад дараа нь нэг мөсөн саналаа хураая гэж, тэгж л бодсон юм. Тэгвэл саналаа хураагаад эхний нэг, хоёрдугаар асуудлаараа санал хураалтыг явуулъя. Нэгдүгээрт, санал хураалтад бэлтгээрэй. 


Монгол Улсын Их Хурлын тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай Ө.Энхтүвшин нарын 12 гишүүний 2009 оны 6 сарын 23-ны өдөр өргөн мэдүүлсэн төслийг хэлэлцэх нь зүйтэй гэж үзэж байгаа гишүүд гараа өргөнө үү. 


14-өөс 9. 


Хоёр дахь санал хураалт. Монгол Улсын Их Хурлын гишүүний эрх зүйн байдлын тухай, УИХ-ын тухай хуулийн шинэчилсэн найруулгын төсөл, Х.Тэмүүжин нарын 16 гишүүний 2009 оны 10 дугаар сарын 29-ны өдөр өргөн мэдүүлсэн төслүүдийг хэлэлцэх нь зүйтэй гэж үзэж байгаа гишүүд гараа өргөнө үү. 


14-өөс 5. Санал хураалт явж дууслаа. 


Ч.Сайханбилэг: - Горимын хэлье. Өнгөрсөн Ардчилсан намын бүлгийн өнгөрсөн хуралдаанаар бид бүхэн энэ Х.Тэмүүжин гишүүний санаачилсан тэр концепцийн өөрчлөлт, шинэчилсэн найруулгын төслийг зарчмынх нь хувьд дэмжиж явъя гэдэг дээр үндсэндээ бүлэг санал нэгдсэн байсан. Яг үнэндээ энэ нэмэлт, өөрчлөлтийн хуулийг бид бас яг гүнзгий үзээгүй. Яг энэ утгаараа. Тийм учраас Ардчилсан намын бүлэгт, одоо сая дэмжигдсэн хуулийн төслийг, нэмэлт өөрчлөлтийн хуулийн төслийг эргэж нэг хэлэлцэх энэ бололцоог гаргаж өгөөчээ гэж Байнгын хорооны удирдлагаас хүсээд албан ёсоор завсарлага хүсэж байна. Хуульд заасан эрхийнхээ дагуу. 


Ө.Энхтүвшин: - Жилийн өмнө өргөсөн төсөл. Жилийн дотор үзэж амжаагүй юм, одоо тэгээд долоо хоног чадах юм уу? 


Ч.Сайханбилэг: - Түрүүн 2008 онд өргөсөн юмыг амжаагүй гэж, тэрэндээ биш. 


Ө.Энхтүвшин: - Тэгээд завсарлага хүсэж байна уу? 


Ч.Сайханбилэг: - Завсарлага авч байна. Энэ өнгөрсөн долоо хоногт Д.Лүндээжанцан дарга манай бүлэг дахиж энэ асуудлыг хэлэлцье гээд Харилцаа, холбооны хуулиар завсарлага авахад зүгээр өгөөд байдаг. Энэ Ардчилсан намын бүлгийн энэ хуулийн төслийг яг адилхан үндэслэлээр хийхээр л, түрүүний энэ хуулийн төслүүдийг ар өврөөсөө унасан юм шиг, өөр өөр хандаж байгаа юм шиг. Завсарлага авъя гэхээр ингээд Байнгын хороон дарга загнаад унах юм. Бид хууль бус юм хийгээгүй шүү дээ. Тэгээд бүлгээрээ хэлэлцээд эргэж орж ирье гэдэг хүсэлт тавьж байна шүү дээ. 


Ө.Энхтүвшин: - Одоо Н.Батбаяр гишүүн танилцуулгаа хийх үү? 


Ч.Сайханбилэг: - Энэ асуудал, одоо асуудлуудаар завсарлага хүсэж байна. 


Ө.Энхтүвшин: - Сая нэг, хоёрдугаар асуудлаараа санал хураалт явсан. Тэр бол дууссан. 


Ч.Сайханбилэг: - Санал хураалтын дүнг үндэслээд завсарлага авч байна шүү дээ. Яагаад гэхээр өөр үр дүн гарчихлаа шүү дээ. 


Ө.Энхтүвшин: - Ямар ч байсан Байнгын хорооны дүгнэлтийг танилцуулна. Ямар ч байсан нэгдсэн чуулганд оруулна. Н.Батбаяр гишүүн танилцуулгаа хийх үү? Н.Батбаяр гишүүн. 


Ч.Сайханбилэг: - Ө.Энхтүвшин дарга аа, чуулганд орох тухай асуудал яриагүй байна шүү дээ. Бид хэлэлцээд юу яая л даа энэ чинь. Та түрүүн тас хийж шийднэ гээд байсан. Одоо ингээд тасхийж явахгүй шүү дээ. Бид чинь. 


Ө.Энхтүвшин: - Энэ долоо хоногтоо болиод дараагийн долоо хоногт л шийдье тэгвэл. Тэгэх үү? 


Ч.Сайханбилэг: - Тэгье. 


Ө.Энхтүвшин: - За тэгье тэгье. 


Д.Дондог: - Энүүгээр завсарлага аваад эргэж орж ирээд яах юм. Сая асуудлаа шийдсэн шүү дээ. 


Ч.Сайханбилэг: - Саяны нэмэлт, өөрчлөлт орсон хуулийг бид бүлэг дээрээ яръя гэж байна шүү дээ. 


Д.Дондог: - Завсарлага аваад бүлэг дээрээ яриад эргэж орж ирээд тэгээд яах вэ? 


Ч.Сайханбилэг: - Дэмжээд явж магадгүй шүү дээ. 


Д.Дондог: - Сая санал хураалт явчихсан юм чинь. 


Д.Одхүү: - Та нар өөрсдөө сая санал хураасан юмаа бод доо. 12 гишүүн өргөн барьсан хуулийг хэлэлцье гэчихээд 16 гишүүний өргөн барьсан юмыг хэлэлцэхгүй гээд санал хурааж байсан шүү дээ. 


Ө.Энхтүвшин: - Н.Батбаяр гишүүн танилцуулъя гээд байна шүү дээ. Гишүүний эрхэд халдаж болохгүй. За Н.Батбаяр гишүүн. 


Ч.Сайханбилэг: - Энэ Их Хурлын багц хуулиуд дээр бид дахиад нэг яръя л даа. 


Н.Батбаяр: - Манай бүлэг завсарлага авч байгаа учраас би асуудлыг танилцуулах боломжгүй боллоо. Хуулийн дагуу ажиллацгаая. 

Гурав. УИХ-ын 2008 оны 28 дугаар тогтоолд өөрчлөлт оруулах 

тухай тогтоолын төсөл (хэлэлцэх эсэх)


Ө.Энхтүвшин: - УИХ-ын 28 дугаар тогтоолд өөрчлөлт оруулах тухай. Д.Энхбат гишүүн сууж байгаарай, Д.Одхүү гишүүн сууж байгаарай. За Тамгын газрын дарга товчхон танилцуулга хийчих. 


С.Магнайсүрэн: - Баярлалаа. Тогтоол, тогтоолын хавсралтад нэмэлт, өөрчлөлт оруулах тухай Их Хурлын тогтоолын төслийн талаар товч танилцуулъя. Монгол Улсын 2010 оны төсвийн тухай хуульд УИХ-ын гишүүдийн төсвийн багцад хууль, УИХ-ын бусад шийдвэрийн төсөл боловсруулах, хууль сурталчлах, бусад орны хууль тогтоомж, туршлагатай танилцахтай холбоотой болон бусад зарим зардал тусгасантай холбогдуулан уг тогтоолын төслийг боловсрууллаа.


Ө.Энхтүвшин: - Ямар өөрчлөлт оруулах гэж байгаагаа л хэлчих. 


С.Магнайсүрэн: - Энэ өөрчлөлтүүдээ товч дурдъя. Нэгдүгээрт, хууль тогтоох үйл ажиллагааг чанаржуулах зорилтын хүрээнд хууль, тогтоолын төсөл боловсруулах, хууль сурталчлах, мөн бусад орны хууль тогтоомж, туршлагатай танилцах, судлахтай холбоотой зардал тусгагдсан. Энэ асуудлыг Их Хурлын гишүүний төсөвт зардалд хуваарилан Тамгын газрын Ерөнхий нарийн бичгийн дарга зарцуулж байхаар тогтоолын төсөлд тусгасан. 


Хоёрдугаарт, хот доторхи суудлын авто машины хэрэглээний 1 км ногдох зардлын хэмнэлтийг арай өөрчилж тооцохоор тусгасан. 


Гуравдугаарт, намын бүлгийн ахлагчийн зарим шаардлагатай зардлыг Байнгын  хорооны даргын зардалтай адил байхаар адилтгаж тусгасан. 


Дөрөвдүгээрт нь, УИХ-ын гишүүний бие төлөөлөгч, туслахын зардал, өмнө нь Их Хурлын нийтлэг зардалд багтдаг байсныг одоо Их Хурлын гишүүний төсвийн бүрэлдэхүүнд зардлын хэсэг болгон оруулсан. 


Тэгээд эцэст нь эдгээр өөрчлөлттэй холбогдуулаад одоо тайлан тооцоо хэрхэн хийх талаар процессын асуудлыг энэ тогтоолын төсөлд тусгасан байгаа. Баярлалаа. 


Ө.Энхтүвшин: - Асуулт байна уу? Асуулт алга. Санал байна уу? За тэгвэл энэ 28 дугаар тогтоолд оруулах нэмэлт, өөрчлөлтийг хэлэлцэх нь зүйтэй гэж үзэж байгаа гишүүд гараа өргөнө үү. 


12-оос 11. Энэ асуудлыг хэн танилцуулах вэ? За Д.Очирбат гишүүн. 


Ингээд өнөөдрийн Байнгын хорооны хурал дууслаа. Гишүүдэд баярлалаа. 


Хуралдаан 12 цаг 15 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

